
Marcusi ooja istumaasi

ivuaadana aSuusi Cristo
aidasi aimaraitadai tami
oidigi daama.

1 Aaquioma ooja Isafacaru amo fiiooqui Diu-
usi fiooquidara ismaacada istutuidi isbaialiatuda
oodami aagaitai aSuusi Cristo Diuusi marada.

2 Isala arfiiooquituldiadamigadacatadai Diuusi dai
aagai sai Diuusi pocaiti:

Ootosamu aana amo ootosicami aapi Cristo
gabaitaqui

Vai agai aagidana noodami sai divia agai aapi.

Daida aoodami ama duucai gantatagitodamu

Dai camaisoimaasi ivuaadamu.

3 Diuusi ootosa agai amo caali sai oidigana gama-
maatatuldifia dai poduucai aagidamu agai
oodami:

“Caotoma divia agai gartaaanadamiga cascada
ama duucai avar gantatagito dai

camaisoimaasiivuaada’”. _
Asduu ooja Isaia. 4 Tai divia aVuaana dai

oidigana vapaconaimi aoodami, dai aagidi
sai gaaagai isama duucai gantatagituagi dai
isganvapaconacagi dai camaisoimaasi ivuaadagi
sai poduucai Diuusi oigaldana soimaascamigada.
> Tai ami oidigara dada vaasi Judeea davaariara
oidacami dai Jerusaleenara oidacami dai caaca
agai istuma aagaifia aVuaana; vaida aVuaana
vapaconaifia ami agaa aqui Jordanara ismaacada

aagaifia asoimaascami ismaacada ivuaadana sai
Diuusi oigaldana.

6Daida AVuaana yuucusida cameyu vopodacada
dufiisicatadai dai givurada ogicada dufiisicatadai dai
cuaadana agai soosoyi dai saivoli. 7 Dai aagidifia
agai noodami Diuusi fiiooquida daida itatadaifia:

—Gooquiara divia agai amai ismaacada
vaamioma viaa guvucadagai ifisaana. Aana tomali
maiviaa saalicami iscuiquiagi dai uupasdagi
susuusacada gigiaragada, aana maitistutuidi
siaasi istutuidi agai dai agai vaamioma namaga
ifisaana cascada. 8 Aana ganvapaconai aapima
suudagicada damos agai divimu dai maaqui agai
oodami guvucadada Diuusi Ibaada —astatadaifia
aVuaana.

9 Tai aida tuigaco ii aSuusi Nasareetaifidara

Galilea davaariaifidara maaca siaaco daacatadai
aVuaana taida aVuaana vacoi aSuusi ami aaqui

Jorddnara. 10 Amaasi mosvuusai aSuusi suuda-
giaifidara dai taa tavaagi taida gacupioco dai Diu-
usiIbaada amo tugu maasi tavai agai daama. 11 Tai
caidatu amo fiiooqui tavaagiaifidara daidi caiti:

—Aapiapa argifimara ismaacada alia oigadai
aana dai alia baigifialidi aana aapicada —ascaiti
ANiooqui.

12 Tai gooquiara Diuusi Ibaada vaidacai aSuusi
oidigamu. 13 Tai agai ii dai oidigana daja goo
coobal tasal cacaisi saagida vaida aDiaavora

soimaasi iduifitulda aliditadai aSuusi. Tai dada
Diuusi tataaafiicaruda dai_nuucada aSuusi sai
maisoimaasi iduifituldana aADiaavora.

14 Aida tuigaco sida aAEroodasi maisa aVuaana,
ii ASuusi Galileeamu, dai gaaagidimi Diuusi
fiooquida dai isducatai gataaanai Diuusi. 15 Daida
itatadai agai aapa noodami:

—Casi atyoga aayi istuigaco soifia agai Diuusi
oodami sai caagacara oidacana cascada ama duu-
cai avar gantatagito vuitapi Diuusi dai vaavoituda
isDiuusi caagacara vuvaida agai oodami —astadai
Suusi.

16 Agan suudagi ismaacada Galilea taagidu
ugidiana saali imaitadai aSuusi dai taa gooca
gansiaagama Simuifli aamadu Aandarasi.  Agai
arvatopa vuudamicatadai dai suudara dadaitudai
ganvatopa vuicaru. 17 Taida aSuusi itatadai:

—Gifloidavurai nai aana ganmaatatuldana
masducatai gaagadagi oodami vaida
gifivaavoitudaifia —astatadai ASuusi.

18 Tai agai otoma anaasi viaa ganvatopa vuicaru
dai oi ASuusi.

19 Vaida aSuusi apiaimai dai baitaquioma taa
aAJacovo Sevedeo marada dai Vuaana Jacovo su-
culida, vai Amo vaarcu arana daraajatai darasdi
ganvatopa vuicaru. 20 Taida aSuusi vai agai sai
oidana tai agai anaasi vaarcu arana viaa ganooga
aamadu apipioofiigada dai oi aASuusi.

21 Amaasi aayi agai Capernauumars; dai
mosaayi ibastaragai tasara tai vaa aSuusi ajudidiu
quiuupaigadara dai gaaagacai gamamaatatuldimi
Diuusi fiiooquida. 22 Dai vaascatai ismaacada caa
maitaa isducatai gantatagituagi caacatai siaa caaga

Nioocai ASuusi. Amo saalicami viaacami duucai
gamamaatatuldi agai dai maisiu apan duucai Amo

mamaatatuldiadami Diuusi saalicamigada. 23 Dai
amiajudidiu quinupaigadara daacatadaiamo caali

ismaacada viaacatadai amo Diaavora taaafiicaruda
daida aADiaavora taaafiicaruda iifiaquitu acaali daida

itatadai agai Suusi:

24 —;Tuipasi garsaagida vapacai aapi Suusi
Nasareetara oidacami? ;Garcoodapasi agai dai
divia? Aanaan gia caaga gamaata dai maata
aana pasiarDiuusi marada ismaacada tomali amo
imidagai maisoimaasi ivueeyi —astatadai acaali

ismaacada viaacatadai aDiaavora taaafiicaruda.
25 Taida aSuusi bagaimi aDiaavora taaafiicaruda

daida itatadai: _ o _ _
—Maitifiioocada mosaivuusai dai dagito gocaali

—astatadai aSuusi.. _ o
26 Tai amaasi aDiaavora taaaflicaruda suiquituli

acaalidai gagaraiifiaquimi daivuusaiacaaliaifidara.
27 Tai vaascatai ismaacada ami daraajatadai alia
duduaadimu, dai aipaco gantacacaimi daida
icaitimi:

—¢Tumaasi  goovai? ¢Tuma  utuduil
garmamaatatuldi goovai? Gocaali gia saalicada
viaa guvucadagai asta aDiaavora tataaahicaruda
AApA AAgidi dai vuuvacai oodamiaifidara —ascaiti

aoodami. ] L o
28 Tai otoma gamai vaasi Galilea davaariara istu-

maasi ivuaadatadai aASuusi.

29 Aidasi vuvaja ajudidiu quiuupaigadaaifidara
ASuusi aamadu aJacovo anmadu aAVuaana ol agai
ASimufii dai aAandarasi quiidiamu. 30 Vaida
ASimufii tuumuda alin coococatadai oiditai

toifidagai dai caatacatadai, matai aagidi aSuusi
sai agai coococatadai. 31 Taida aSuusi miaadara
caquiva dai noviaifidara bai dai vafigi. Mospodui
agal tai dagito atoifidagai, dai agal vaa ooqui agai
dai bibi.

32 Dai aidasi catuca, matai vuaapi aSuusi

vaasi acoococoidada dai ismaacada_ viaacatadai
aDiaavora tataaafiicaruda aapa. 33 Dai vaasi

aoodami ganampagi ami quitaagifia. 34 Taida
ASuusi duduaadi ~muidutai naana = maasi
coocodagai viaacami dai vuvaitu oodamiaifidara

mui Diaavora tataaafiicaruda. __ ADiaavora
tataaafiicaruda gia maatacatadaiaSuusi damos agai

maidadagitoifia isfiioocada agai sai maimaasico
vuajana aoodami vuitapi sioora agai.

35 ASuusi siaalimoda vafii quiaa tucagamucatai
dai ii oidigamu dai maaca gamamada agai.
36 Taida aSimufii aamadu aaadufida gaagamu
aSuusi. 37 Dai aidasi taa agai potatadai:

—Vaasi oodamiava agaagai —astatadai.

38 Damos aSuusi itatadai:

—Timada sibaacoga dai ami gaaagida aapa Di-
uusi fiooquida. Gomaasi ivuaada ifiagai aana dai
divia tami oidigi daama —astatadai ASuusi.

39 Dai il vaasi ajudidiu quiquiuupaigadara
Galilea davaariara dai ami gamamaatatuldimi
Diuusi fiooquida dai vuvaidimi Diaavora
tataaaficaruda oodamiaifidara.

40 Taida aSuusi miaadara caquiva amo caali is-
maacada viaacatadai amo coocodagai ismaacada

duvaldi gatuucuga, dai gatootonacada caquiva
daida itatadai:

—Pasipaliadagi istutuidi aapi isgifiduaaidagi
—astatadai acaali coocoada aSuusi.

41 Taida aSuusi soigaaldan tadatu dai taata
ganovicada daida itatadai:

—Ipalidiana isgaduaaidagi, duaadicami ivii
—astatadai.

42 Mospotai aSuusi tai maigo ii caali coocodada

dai cacaa duaadicami vii. 43 Taida aASuusi ootoi dai
saalicada daiisaagada agai gomaasi daida itatadai:

4 —Dafi, maitiaagiada tomali amaadutai
pasducatai dueeyi mosai imi dai maa vuidara
caquiva apaali dai oida istumaasi aagai
Moseesacaru saalicamigada vai naidifia aoodami
pascadueeyi —astatadai aSuusi.

45 Taida acaali mosii dai otoma aagidimi
vaascatai isducatai apadui. Cascada aSuusi
maitistutuiditadai isvaquiagi tomali amapacara
vaasi oidacami vuitapi dai baiyoma mosugidiana
aimaraifia siaaco maitiipucatadai oidacami, vai
vaascara muidutai aipadara ajioopaifia siaaco
ucami daaca agai.

2

1 Dai bochiaaqui tasaicada aSuusi apamu ii
Capernauumamu; tai otoma mai aoidacami
isgaquiiyara daacatadai agai. 2 Dai otoma
saalicada  mui  ganampagi oodami tomali
maiaacatadai siaa saali vaapaquiagi aa; vai agai
gamaatatulditadai Diuusi fiooquida. 3 Amaasi
aayl maacova cacaali dai uusiara bacaiticatadai

amo caali ismaacada maitistutuiditadai isoifiiagi.
4 Damos maitatagaitadai agai isducatai aitudagi

acoocoada siaaco daacatadai aSuusi mosaa
muiducatai oodami, dai amaasi vaaqui daama

taatasai dai siaaco daacatadai aSuusi saali
daama cuploco dai amui saali tavafii acoocoada

uusiara. 5 Dai aidasida aSuusi taa siaa caaga
vaavoitudaitadai agai, itatadai agai ncoocoada:

—Gifimara gasoimaascamiga caoigaldi
—astatadai.

6 Damos aamoco mamaatatuldiadami saalicami
ismaacada ami daraajatadai apanalidi: 7 “¢Istuisida
poduucai fiioocai gocaali? Parundan caiti
goovai Diuusi, tomali amaadutai maitistutuidi
isgaoigaliadagi gasoimaascamiga mosaagi
Diuusi”, asanalidi amamaatatuldiadami
saalicami. 8 Damos aSuusi maatacatadai istumaasi
gantatagitoitadai agai daida itatadai:

—¢Tuimasi  poduucai gantatagitoi aapima?
9 ¢Tumaasi siooma maisijaiga isaagidagi
gocoocoada: “Gasoimaascamiga caoigaldi”,
siapa potaadagi: “Vanigifii dai bai gavaacosi dai
imada”? 10 Gantaagidamu aana ifisaana ismaacada
viaa amo saalicami viaa guvucadagai aapa tami
oidigi daama isgaoigaldiada gasoimaascamiga

—astatadai ASuusi amamaatatuldiadami
saalicami.

Dai amaasi itatadai agai acaali coocoada:

11 —Aapi angaaagidi vafigifii dai bai gavaacosi
dai noragi gaquiiyamu —astatadai aASuusi.

12Taida acoocoada otoma vani; dai bai gavaacosi
dai vuusai abiaadara vaascatai vuitapi. Tai
vaascatai camaitaa isducatai gantatagitoagi

tangacai goomasi dai caaga fiooquimi Diuusi
vaatara daida icaiti:

—Tomali Amo imidagai mainaidifia aatama go-
maasi —ascaitimi noodami.

13 Dai gooquiara ii aSuusi apamu agaa su-
udagi ugidiana; dai aidasi vaasi aoodami mi-
aadara guuquiva siaaco daacatadai aSuusi tai
agai mamaatatuli Diuusi fiiooquida. 14 Dai aidasi
daivusquimi aASuusi amapacara taa amo caali Levi
taagiducami Alfeo marada vai daacatadai ami
siaaco gavuudana agai tumifisi. Agai artumifisi
vuudamicatadai, taida aASuusi itatadai:

—Gifioiddni —astatadai.

Taida aLevi otoma caquiva dai oi.

15 Dai aidasida gacuaadatadai aSuusi Levi
quiidiara aamadu muidutai tumifisi vuudami

aamadu aa soimaasi ivuaadami. Vaascatai
mesa vuidara daraajatadai aamadu aSuusi

dai vaasi aASuusi mamaatardamigada aapa.

AliA muiducatadai ismaacada oidatucuifia.
16 Damos amamaatatuldiadami saalicami aamadu
afariseo taagacai isaSuusi vaascatai aamadu

gacuaadatadaiitatadai agai amamaatardamigada:
—¢Tuisida  ganmamaatatuldiadamiga aamadu
gacueeyl daida yaayl tumifisi vuudami dai

301maa31 ivuaadami aamadu? —astatadai.
17Damos aidasi caa aSuusiimaasiitatadai:
—Ismaacada maicoococoiii maltAglto

duduaaidiadami mosacaasi ismaacada CO0COCO1ii,
Dai poduucai aana maisiu caaga ivuaadami

vaatara divia. Aana divia dai caagacara vuvaida
iflagai soimaasi ivuaadami —astatadai ASuusi.

18 Amo imidagai gayunanducai aVuaana
mamaatardamigada aamadu afariseo
mamaatardamigada, tai dada aamoco oodami

siaaco daacatadai aSuusi dai tacacali daida
itatadai:

—¢Tuisida ~ gayunandui  aVuaana ma-
maatardamigada  aamadu  afariseo ma-
maatardamigada, vai aapi gamamaatardamiga
vaascara gacuadana? —astatadai agai ASuusi.

19 Taida aASuusi aa noragi daida itatadai:
—¢Istutuidisi isgayunanduagi avapaidarsicada
AmMoO cunataragiara siaascada quiaa daraajagi

acucuntadami? Siaascada quiaa daraajagi
acucuntadami  maitaaagai isgayunandudagi
avapaidarsicada. 20 Damos istodian duucai

gamuaatudagi acaali aida gia gayunanduan tada
avapaidarsicada —astatadai ASuusi.
21-22Dai vaamioma aagidi daida itatadai:
—Tomali amaadutai maitistutuidi isvaavoi-
tudagi istumaasi gamamaatatuldi aana
dai apiavaavoitudadagi gavaavoitudaraga
—astatadai ASuusi.

23 Amo imidagai ibastaragai tasara taligi
asicami saagida imaitadai aSuusi; vaida
amamaatardamigada vaificumaimi taligi muurada
saagida iimaitai. 24 Vaida afariseo itatadai aASuusi:

—Daiii ¢tuisida ivueeyi gamamaatardamiga aa
duifidagai ismaacada Moseesacaru saalicamigada
aagai sai maitiipu oigaragai isivuaadagi
ibastaragai tasara? —astatadai afariseo.

25Damos aSuusi itatadai:

—¢Tomali  amo  imidagai  masmaiquiaa
naidi aapima aoojai siaaco aagai istumaasi
idui aDavi aamadu aaadufida amo imidagai
alin oidacai biuugigai? 26 Siaaco aagai sai
vaa aDavi quiuupiara aidasida aAbiaataara
abaitacraacamigadacatadai papaali, dai bal agai
acuaadagai Diuusi dasdarada ismaacada aagi
papaali viaacatadai oigaragai isugiagi tai agai uu
dai aa oi gaaadufii —astatadai aASuusi.

27Daida itatadai aapa aSuusi afariseo:

—Ibastaragai tasali arsiaa duutudaragai
Diuusi vaatara. Vaamioma namaga oodami
siaibastaragai tasai. 28 Cascada aana ifismaacada
viaa amo saalicami AAPA viaa guvucadagai
isgaaagiadagi istumaasi gaaagai isivuaadagi
ibastaragai tasara —astatadai ASuusi.

3

1Taida aSuusi vaa apamu amo quiuupaigadara
Ajudidiu vai ami daacatadai amo caali ismaacada
gaquisapi amo novida. 2 Vai aa soobidacatadai
aSuusi dai naida agai sabai duaaidana agai acaali
ibastaragai tasara vai poduucai viaaca agai is-
tucada gaapi arvuaajagi. 3 Amaasi aSuusi itatadai
acaali ismaacada gaquisapi acada:

—Vanigifii dai aran aasi caquiva —astatadai.

4Dai amaasi itatadai ASuusi aoodami ismaacada
ami daraajatadai:

—¢Tumaa aagai Moseesacaru saalicamigadara?
¢Isoidaga oigaragai isivuaadagi ibastaragai tasara
Amo istumaasi caagaducami maicaagaducami sio?

¢Cangacara vuusaidagi amo oodami muaagi sio?
—astatadai ASuusi.

Damos agaa maifiiooca vii. > Vaida aSuusi baa-
mudacada nanaidi dai soialiaragaicada maimaata
caacatai agal istumaasi aagidi aSuusi. Amaasi
ASuusi itatadai acaali ismaacada gaquisapicatadai
noovida:

—Saalifiafii ganovi —astatadai.

Tai agai saali dai cacaaga duaadicami vii. ¢ Tai
amaasi otoma vuvaja afariseo abiaadara dai
avanaquida agai aEroodasi aadufida dai muaa
agai aSuusi.

7Damos ii ASuusi asmadu amamaatardamigada
agaa suudagi ugidiamu, tai mui oodami Galileeara
oidacami oi. 8 Dai aidasi aa oodami mai aapa
isivuaadatadai aSuusi istumaasi gagarducami
muidutai dada siaaco daacatadai agai dai
naida agai Judeeaifidara, dai Jerusaleenaifidara,
dai Idumeaifidara dai vasmocoradara agaa
aqui Jordan dai Tiiro davaariaifidara dai
Sidooniaifidara. 9 Vaida aSuusi caaaquiasdara
abiaadara aagidi gamamaatardamiga  sai
baiduifidacana aAmo vaarcu, vai ami daaca agai
aAgal sal mainuituscaifia mosaaqui oodami.

10 ASuusi _casaalicada mui_ duduaadi oodami
gaguvucadacada vai cascada aa coococoidada

aipaco nuituscaifia ASuusi vaascatai taata aliditai.

11Vaida noodami ismaacada viaacatadai Diaavora
tataaafiicaruda mostataagaifia aSuusi dai vuidara

gatootonacada guguucaifia vaida aDiaavora
tataaaficaruda iiflaquitudaifia vai agai itatadaifia:
—Aapiapa arDiuusi marada —astatadaifia.

12 Damos aSuusi  saalicada dai aDiaavora
tataaaficaruda ismaasiuldagi sioora agai.

13 Dai gooquiara tasai aSuusi amo giidiamu, dai
vaidacai ismaacada agai ipali tai agai oi. 14 Dai
amaasi acovai vuvaitu baivustaama dan gooca
aoodamisaagidaifidara sai asmadu ajioopaifia, dai
sai gooquiara gaaagidifia agai Diuusi fliooquida.
15 Dai maa guvucadagai sai duduaaidifia cooco-

coidada dai sai vuvaldma Diaavora tataaafnicaruda
oodamiaifidara. 16 Acovai vusaitu aSuusi, Simuiii

Piiduru, dai 17 ]acovo dai siaagida ismaacada
Vuaana taagidu agai arSevedeo maamarada, dai
Suusi Boanerges aagai agai ismaacada taiya alidi
cacaali ismaacada cavami fioocai apan duucai
covoiidami. 18 Dai Aandarasi, dai Piili, dai Bar-
tolomé, dai Mataivo, dai Tomas, dai Jacovo. Alfeo
marada dai Tadeo, dai Simuiii ismaacada Aramoco

ismaacada vuvaida aliditai asromamano. 19 Dai Uu-
dasi Iscaliote ismaacada gooquiara gataagi aASuusi

masai muaana.

Dai gooquiiara vaa ASuusi amo quiiyara aamadu
ismaacada acovai vuvaitu agai. 20 Tai apamu
saalicada mui ganampagi oodami ami quilyara vai
agai tomali maitistutuiditadai isgaugiagi. 21 Dai
aidasi mai aSuusi aadufida gomaasi dada dai
vaidaquia agai pocaititai sai vuiirutu agai.

22 Vaida amamaatatuldiadami = saalicami
ismaacada Jerusaleenaifidara dada icaiti:

—Idi caali viaa Beelsevu ismaacada arDiaavora
vaiagai guvucadadacada vuvaidi goovai Diaavora
tataaafiicaruda —ascaiti amamaatatuldiadami
saalicami.

23Tai amaasi aASuusi vai aoodami dai aagidi amo
Niooqui cuentocada daida itatadai:

—¢Siaadara  istuidana  aDiaavora  isaagi
gavusaidagi oodamiaifidara? 24 Isamapacara
oidacami aagi gancocodagi otoma aipacoga
gancoodian tada agai. 25 Isamo quiiyara oidacami
Aagl gancocodagi otoma aipaco gancoodian tada
agai. 26 Dai siaDiaavora aagi gavui gasiaa aliada
siaadara istuidana agai, baiyoma mosugitian tada
Agal.

27Tomali amaadutai maivaquian tada amo caali
omaligami quiidara dai aasidagi, ismaivuliagi
AAPAZA; avanacai isvulia gia gadagituan tada agai
masaasdagi.

28 Saalicada aan ganaagidi sai baiga isoigaldagi
oodami vaasi soimaascamigada dai issoimaasi
fliooqui flioocada agai aapa; 29 Damos sioora
vui fioocadagi Diuusi Ibaada agai gia maiviaa
oigaldaragai tomali amo imidagai poduucai agai
ardufiida tomastuigaco —astatadai ASuusi.

30 ASuusi poduucai aagidi aoodami pocaititai
agai saida aSuusi viaa amo Diaavora taaafiicaruda.

31 Tai gooquiara ami dada aSuusi susuculida
asmadu adaada, damos quiidigaifidara vii agai
dai abiaadara ootosi fiiooqui aSuusi sai diviana.
32Vaiagaiismaacada sonuana daraajatadai aSuusi

itatadai:

—~Quiidigaifidara daraaja gadaada aamadu
gasusuculi daida gagaagai —astatadai.

33 Damos aSuusi itatadai:

—¢Voora ipalidi aapima isargifidaada daida
gifisusuculi? —astatadai.

34 Dai amaasi nanaidi vaascatai ismaacada ami
sicoli daraajatadai siaaco daacatadai agai daidi

Al

—Idi aapa arapan ducami gifidaada dai
gifisusuculi. 35 Tomasioora sioora ivuaadagi
istumaasi Diuusi ipalidi agai aapa arapan ducami
gifidaada anmadu gifisusuculi —ascaiti ASuusi.

4

1 Aapa amo imidagai gamamaatatulditadai
ASuusi agaa suudagi ugidiana, tai saalicada mui
ganampagi oodami ami siaaco daacatadai agai.
Dai saalicada muiducatadai agai tai cascada aASuusi
AMO vaarcu araana daiva gaa suudagi daama.

Tai vaasi noodami ooratana vii. 2 Taida aSuusi
aagidi mui naana maasi cuentocada dai aidasi

mamaatatuldi agai itatadai:

3 —Caacavurai aapima imaasi: Amo imidagai
amo oodami gaai, 4 tai chiaaqui astucai voiyara
suuli; tai dada ujuurugi dai cuucu. > Tai aa
astucai ojoodai saagida suuli, siaaco maisi tiipu
davaarai; dai otoma vuvaja maisi tuucavi suuli
agaicascada. 8Dai mosvuusai tasai tai vuaama dai
maisi tataaca agai cascada mosgaquisa. 7 Dai aa
astucai uuparai saagida suuli taida auuparai gaa
dai mosvuaamatu, tai poduucai ataligi maiiibaji.
8 Tai aa astucai caagaducami davaariara suuli
dai vuvaja dai caaga gaa, dai caaga iibaji. Amo
caidaaifidara amo coobai dan baivustaama
vuvaja, dai amiaifidara vaicoobai, dai amiaifidara
amo siento. 2 Caagavar gantagito caaca aapima

istumaasi ganaagidi aana —astatadai aSuusi
aoodami.

10 Amaasi caiimacai noodami tai aagi vii aASuusi
abaivustaama dan gooca gamamaatardamiga
aamadu. Dai agai ismaacada sonuana
daraajatadai aSuusi tacacail astaiya alidi agail

acuentocada. 11 Taida aSuusi itatadai: '
—Diuusi ganmaatatuldamu aapima

mastumaasi maimaata isducatai ipalidi Diuusi
issoicadagi oodami sai caagacara oidacana
damos gogaa mamaatatuldi aana cuentocada.
12 Agai canaidifia istumaasi ivuaadana aana
dai maitipalidi isgifivaavoitudagi dai caacana
istumaasi gamamaatatuldi aana dai maitipalidi
ismaata caacagi, cascada Diuusi maioigaldi
soimaascamigada dai maicaagacara vuvaidamu
agai—astatadai ASuusi.

13Daida itatadai agai aapa:

—¢Maitamasmaata caa aapima idi cuento?
¢Ducatai maata caaca agaida aapima agaa cuentoo?
14 xcanli asadami arapan ducami amoco ismaacada
aagidifia oodami Diuusi fiiooquida. 15 Aamoco
oodami apan ducami aastucai ismaacada voiyara
suuli ismaacada caacana Diuusi fiiooquida vai
didivai aDiaavora dai maigovai dadasai afiiooqui

ibaadaaifidara sai maivaavoitudana. 16 Dai
aa oodami apan ducami aastucai ismaacada

ojoodai saagida suuli ismaacada baiganaliaracada
caacana Diuusi fiooquida dai vaavoitudaifia,
17 damos maiquiaa sigupucatardan vuaadana
agai vaavoidaragada cascada mosparunaifia aa



MARCUSI 4:18 Xvi MARCUSI 4:24

afiiooquicada dai soimaa taatamituldifia vai agai
caugiatai vaavoidaragada. 18 Dai aa oodami apan
duucami aastucai ismaacada uuparai saagida
suuli caacana agai Diuusi fiiooquida, 19 damos alia
tatagitoifia agai istumaasiara ismaacada oidaga
tami oidigi daama, tumifisiara dai vaasiaacatai
viaaca alidifia agai dai mosgomaasiara tatagitoifia
dai camaitatagitoifia Diuusi hiooquida cascada
maitivueeyi istumaasi Diuusi ipalidi dai
maicaagacara vuvacai. 20 Daida aastucai
ismaacada caagaducami davaariara suuli apan
ducami aoodami ismaacada baiganaliaracada
caacana Diuusi fiooquida dai vaavoitudaifia daida
ivuaadana istumaasi Diuusi ipalidi. Aamoco
arapan ducami aastucai ismaacada amo coobai
dan baivustaama vuvaja amo caidaaifidara dai

amiaifidara vaicoobai dai amiaifidara amo siento
—astatadai aSuusi.

21Dai gooquiara itatadai aapa:

—Tomali amo oodami maicucuudagai aAmo
cuudacarui dai gooquiara iifiapai tomali
maivoicarui uta dadasai. Baiyoma tacavi
gndadasai vai caaga maasicagi. 22 Poduucai
istumaasi aana gamamaatatuldi VAASL
gamaasiuldi, sivi maiquiaa caaga maata caa
aoodami damos gooquiarioma gia vaasi maata
caacamu agai. 23 Caagavar gantagito caaca aapima
istumaasi ganaagidi aana —astatadai ASuusi.

24 Daida itatadai aapa:

—Aagiditai avar caaca aapima  Vaasi
mastuma caa. Iscaaga aagiditai caaca aapima
gifimamaatatuldaraga vaamioma caaga maata

caacamu vaasi istumaasi ganaagidi aana. 25 Sioora
baajal gififiiooqui dai gifiaagidi agai vaamioma
maatatuldamu aana, dai sioora maibaajai
gififiiooqui dai maitifiaagidi voopoidamu aana
istumaasi maata gaalidi agai —astatadai aSuusi.

26 Daida aSuusi itatadai aapa aoodami:

—Diuusi soicai oodami sai caaga gantatagitona.
Gomaasi arapan ducami aidasi amo oodami al
taligi. 27 Dai gooquiara nonoragai dai cocosai,
vaida chiaaqui tasaicada vuvacai ataligi dai gaarai,

vaida acaali maimaatacana isducatai. 28 Adavaarai
angl baivueeyi cuaadagai acaali mosacaasi nu-

ucada aasicami. Aapaga vuvacai aagada dai
gooquiara muurada, dai gooquiara ibiada. 29 Dai
siaascada cacaibia agal vai aiyagi yoovaragai
otoma gayoovai—astatadai ASuusi.

30 Daida itatadai aapa aASuusi aoodami:

—Diuusi soicai oodami sai carga
gantatagitocana. Dai aana cuentocada
gamamaatatuldi isducatai ivueeyi gomaasi.
31 Gomaasi arapan ducami istumaasi apavueeyi
acaida amo uusi ismaacada apaa maasi coravi
caida. Goovai araliducadioma uusi caida oidigi
daama 32 ismaacada gaasai vai gagara dai
gagara mamartai vaida aujuurugi aacagidara
ganiibastaifia —astatadai aASuusi aoodami.

33 Poduucai mamaatatuldifia aSuusi Diuusi
fiiooquida aoodami goaa cuentocada tomasi

maimaata caacana agai. 34 Maitiipucana amo
imidagai ismaiaagiada aSuusi amo istumaasi

cuentocada damos gooquiara vaasi aagidifia agai
gamamaatardamiga istaiya alidi cuento.

35 Dai agai vaa tasara aidasi catucaimi aSuusi
itatadai gamamaatardamiga:

—Tiimada vaasadara gogaa suudagi —astatadai.

36 Taida amamaatardamigada anaasi viaa

aroodami dai vaidacai aSuusi avaarcuara
ismaacadara daacatadai agai, tai aa oodami oi

AAPA aa vaarcuara. 37 Tai caavami ava daida aavali
nuituscai suudagi vai vaarcu araana vaacai dai
cayoga suuda avaarcu suudagicada. 38 Vaida
ASuusi avaarcu gooquiamadara coosocatadai.
Taida amamaatardamigada nafiitu agai daida
itatadai:

—Mamaatatuldiadami, ¢maitapas vuaama alidi
tasbaicoagi? —astatadai.

39 Tai vafii aASuusi dai dodoligitu aavaali aamadu
agaa suudagi daida itatadai:

—Gaaapidaii —astatadai.

Taida aavaali gaaapitu tai vaasi dodoli vii
40 amaasi aASuusi itatadai gamamaatardamiga:

—¢Tuimasi duduaadimuca dai maivaavoitudai
ifisaana istutuidi isgannuucadajagi? —astatadai

ASuusi. o _ o
41 Vai agai alin duduaadimuca dai aipaco

ganaagidi daida icaiti:
—¢Sioora 1di caali vai asta aavaali dai gogaa su-
udagi aagidi? —ascaiti.

)

1 Dai amaasi vaasadara dagavusai agai agaa su-
udagidaiaayi Gadara davaariara. 2Dai aidasi tavai

ASuusi vaarcuaifidara tai otoma ami divia amo
caali caposantuaifidara. Acaali viaacatadai amo

Diaavora taaafiicaruda. 3 Acaali moscaposantuana

oidacana vai tomali amaadutai maitistutuidifia
isvuracagi tomali cadeenacada. 4 Muiyoco imida-

gai vupuraifia aa oodami cadeenacada noonovida
dai aacasoda damos agai otoma aaquitudaifia

val tomali amaadutai maitistutuidifia isdodoli
daasacagi. > Dai tasara dai tucara oidigana dai

caposantuana aimaraitai iifiacaifia agai dai saasa-
saifia gatuucuga ojoodaicada. ¢ Damos aidasi taa
agal aSuusi macasdara vuidara maa dai vuidara
gatootonacada caquiva. 7 Dai iifiaquidatai itatadai:

—¢Tuipasi divia aapi Suusi tami siaaco aimarai
aana?  Aapi arDiuusi baitacaaacami marada.
Gadaanai aana Diuusi guvucadadacada pai
maitifioifliada —astatadai acaali.

8 Pocaiti agai itatadaitai aASuusi:

—Aapi Diaavora taaafiicaruda dagitofii idi caali
—astatadai ASuusi aDiaavora taaanicaruda.

9 Daida aSuusi tacacai aDiaavora taaafiicaruda
daida itatadai:

—¢Tangidu aapi? —astatadai.

Tai agai aa noragi daida itatadai:

—Legion antaagidu aana. Muidu aatama
cascada —astatadai.

10 Daida aDiaavora tataaafiicaruda daafiimi
ASuusi sai agai maiootosana ami davaariaifidara.

11 Vai muiducatadai tataisoli ami giidara daida
cuaayitadai. 12 Taida aDiaavora tataaafiicaruda
itatadai aSuusi:

—Gardagitofii tatai vaapaquia aatama go-
tataisoliara —astatadai aADiaavora tataaaficaruda.

13 Taida aSuusi maa oigaragai isvaapaquia
agai tataisoliara, taida aDiaavora tataaaficaruda
vuvuaaja acaaliaifidara dai tataisoliara vaapa.
Atataisoli argoo milacatadai dai coidam voopoi dai
gaa suudara suuli dai baicoi.

14 Taida anuucadacami atataisoli  alia
dudaadimu dai voopoi dai maaca gaaagidi
quiiquiana dai dajiana. @ Tai dada aoodami
dai naida agai astumaasi apaduitadai. 15 Dai
aidasi aayli agai ami siaaco daacatadai aSuusi,

taa acaali ismaacada viaacatadai aDiaavora
tataaafiicaruda vai cacaaga dodoli daacatadai dai

cacaaga yuucusu taida aoodami alia duduaadamu.
16 Dai agai ismaacada naiditadai isducatai apadui

acanlicada ismaacada viaacatadai @ aDiaavora
tataaaficaruda daida atataisolicada aagidi aoodami

gomaasi. 17 Taida aoodami goguama oi aASuusi sai
imana abiaadara.
18 Dai aidasi tasai aSuusi apamu vaarcuara

vaida acaali ismaacada viaacatadai aDiaavora
tataaafiicaruda daafiimi ASuusi sai dagitona

isoidagi. 19 Damos aSuusi maimaa oigaragai,
baiyoma itatadai:

—Imadafi gaquilyamu siaacoga daraaja
graadufii dai aagida vaasi istuma idui aana
aapicada dai isducatai soigifiaali aana aapicada
—astatadai ASuusi.

20 Taida acaali ii dai maaca gaaagidi Decéapolisi
davaariaravaasiistumaasiiduiaSuusiagaicada vai
vaascatai maitatagaitadai isducatai gantatagitoagi
caacatai istumaasi aagidi agai.

21 Dai aidasi vaasadara agaa suudagi divia
ASuusi apamu tai ami dada mui oodami siaaco
daacatadai agai. Taida aSuusi anaasi vii agaa
suudagi ugidiana. 22 Tai amaasi ami divia
Aamo Dbaitacraacami ajudidiu quiuupaigadara
Jairo taagiducami; dai aidasi mostaa agai aSuusi
gatootonacada caquiva aSuusi ascasoda abaana.
23 Dai saalicada daafiimi daida itatadai:

—Gifimara ooqui atcayooga muu. Tinda pai
daama daraasa ganoonovi vai duaadana agai dai
oidacana —astatadai aJairo.

24 Taida aSuusi oi aJairo; vai mui oodami
oidatucuitadai aSuusi, dai asta nuitusquimi agai
aASuusi. 25 Daida aoodami saagida imaitadai
Amo ooqui ismaacada cabaivustaama dan
gooca uumigi coococatadai gaaaracada. 26 Dai
saalicada soimaa taatacatadai agai mosaa mui

duduaaidiadami aamadu aimaraitai dai casiaa
dodai vaasi istuma viaacatadai. Dai vaascara
maidueeyi, baiyoma vaamuimi agai. 27 Aidasi

cajioma aooqui siaSuusi gaduduaaidifia, miaadara
caquiva aoodami saagida dai gooquiamadara
taata agai ASuusi yuucusida.

28 Dai poalidi aocoqui:  “Tomasi mosaca
yuucusida taata aana cascada caduaadian
tada aana”, asaliditadai aooqui. 29 Dai aidasi
mostaata agai otoma uu aarada dai otoma maata
taata agai gatuucugara iscamaigo ii coocodada.
30 Taida aSuusi mai isduaadi agai amaadutai
gaguvucadacada dai amaasi gooquiamaco
nanaaava agai daida icaiti:

—¢Toora taata gifiyuucusi? —ascaiti.

31Taida namamaatardamigada itatadai:

—~Canaidiaapiisaipadara ganuituscai gooodami
pai vaascara gatacacai soora gataata —astatadai.

32 Damos aSuusi aipaaco naajimi dai naida
agai soora taata. 33 Vaida aooqui gigivuquimi
duaadimucai dai maatacatadai agai isducatai
apaduitadai agaicada, 1i dai gatootonacada
caquiva aSuusi vuidara, dai aagidi vaasi isducatai
apaduitadai. 34 Taida aASuusi itatadai aooqui:

—Gifivaavoitu aapi cascada dueeyi. Imadafii
dai maivuaama aliatugada dai caduaadicami vii
—astatadai ASuusi aooqui.

35Dai quiaa fiioocaitadai ASuusi tai dada ojootosi-
cami Jairo quiidiaifidara daida itatadai aali ooqui
oogada:

—~Casi atmuu gamara. Casi maivaidacai goma-
maatatuldiadami —astatadai aojootosicami.

36 Damos ASuusi moscaa istumaasi aagaitadai
agal daida itatadai agai abaitacaaacami ajudidiu
quiuupaigadara:

—Maitiduaadicuda; mosai  gifivaavoituda
—astatadai.

37 Daida aSuusi maidagito aoodami isoidagi
mosacaasi aPiiduru dai Jacovo daida aVuaana
Jacovo suculida. 38 Dai aidasi aayi agai
abaitcacaaacami quiidiara, cai agai aoodami vai
siaa caiti gagara suaanai dai iifiacai. 39 Taida ASuusi
vaa daida itatadai aoodami:

—¢TuimaSi mosaa sisiocai dai tuimasi mosaa
gagara suaanai? Goali ooqui maitarmuuquiada
mosaco0so —astatadai ASuusi.

40 Vaida aoodami parunai pocaititai aSuusi.
Taida ASuusi vuvaitu vaasi aoodami abiaadara, dai

mosaca aali ooqui daadada dagito isvaapaquiagi
aamadu acacaali ismaacada vaidaticatadai agai.
Dai vaapa siaaco caatacatadai aali ooqui. 41 Taida
aSuusi noviaifidara bai aali ooqui daida itatadai:

—Talita cumi —astatadai. Gomaasi itaiya alidi:
Ali ooqui, aapi angaaagidi vafiigifii.

42 Tai otoma vafii aali ooqui dai gaaagacai
aimarai. Baivustaama dan gooca uumigi viaa-
catadai agai. Taida aoodami maitaa isducatai
gantatagitoagi. 43 Taida aSuusi saalicada dai
aoodami sal maiaagidifia tomali amaadutai go-
maasi. Dai gatajai biidaragai aali ooqui.

6

1 Taida aSuusi ii abiaadara gadavaaragamu,
asmadu gamamaatardamiga. 2 Dai aidasi
aayl ibastaragai tasara, aSuusi gaaagaca
gamamaatatuldimi Diuusi fiooquida ajudidiu
quiuupaigadara. Dai muidutai ismaacada
cancatadai camaitaa istumaasi gantatagitoagi
daida icaiti:

—¢Siaaco mai goovai vaasi imaasi? ¢Ducatai is-
tutuidi goovai ismosaa caaga tatagitodagi daida
ivueeyi goovai istumaasi gagarducami? 3 Dai idi-
ava arauusi ivisumadami, Maria marada daida
Arsiaagida aJacovo daida aOsee daida aUudasi
aamadu aSimufii, daida asusuculida ooqui aapa
tami garsaagida oidaga —ascaiti aoodami.

Alia mui naana maasi maatAcatadal ASuusi
cascada baacoican tada aoodami agai vui. 4Damos
ASuusi itatadai:

—Vaasi oodami caagacara naidifia amo Diuusi
Niooquituldiadamigada mosaca aagi davaaragadaana
oidacami gia maisiaa duutudaifia tomali aadufida
—astatadai aSuusi.

5 Dai maitidui mui istumaasi gagarducami
ami mosdaama daarai ganoonovi chiaaqui
coococoidada dai duduaadi. 6 Daida aSuusi
maitatagaitadai istumaasi gatagitoagi naiditai
isnoodami maivaavoitudai. Dai gooquiara ii
ASuusi vaasi ami davaariara aipaco uugidiana
dai gaaagidimi Diuusi fiiooquida.

7 Dai amaasi vai abaivustaama = dan
gooca  gamamaatardamiga, dai  aipaco

ootoi mosgoogocatai, dai maa guvucadagai

sai Vuvaldldana Diaavora _tataaafiicaruda
oodamiaifidara. 8 Dai aagidi sai maivuucaifia

tomali istumaasi voiyara vaatara, mosaca
gangigiica sal maivuucaifia tomali morarali,
tomali biitugai tomali tumifisi. 9 Dai sai
ganadacaifia sususacai maisiu sasaputusi, dai
sai maivuucaifia aa yuucusi. 10 Daida itatadai:
—Masiaascada ajiagi amo quiiyara varai
anaasi ganuulifiaca asta masiaascada iimiagi
agai davaariafidara. 11 Dai masajiagi amapacara
masiaaco maitanmiaadagidagi dai tomali
maitancaaca agadagi, varai vuvaqui abiaadara
dai gigigida adavaarai ganacasuaifidara vai
poduucai naijada agai ismaicaaga idui. Saalicada
anganaagidi sai siaascada Diuusi naida
agadagi ismaacada arcaaga ivuaadami dai
ismaacada maitaarcaaga ivuaadami vaamioma
soimaasi taatatuldamu agai noodami ismaacada



MARCUSI 6:12 XXV MARCUSI 6:18

maitanmiaadagidagi  siaSodoomara  aamadu
Gomoorara oidacami —astatadai aASuusi.

12 Taida amamaatardamigada iji dai aagidimi
aoodami sai gaaagai isama duucai gantatagitoagi
vuitapi Diuusi. 13 Dai vuvaitu aapa mui Diaavora
tataaaflicaruda oodamiaindara, dai mui duduaadi
coococoidada mostaiditai asaiti.

14 Taida agaa baitacaaacami Eroodasi mai go-
maasi aidasi cavaasi aipaco gaaagaitadai aSuusi.
Vaida aEroodasi icaiti:

—Duaacatiqui aVuaana ismaacada
vapaconaitadai oodami cascada viaa agai
guvucadagai —ascaiti AEroodasi.

15Vai aa icaiti:

—Eliiasicaru liena agal aDiuusi
hiooquituldiadamigada —ascaiti.
Vai aa icaiti:

—Amo Diuusi fiiooquituldiadamigadaava apan du-
ucai aaquida Diuusi fiifiiooquituldiadamigada —as-
caiti.

16 Dai aidasida aAEroodasi caa imaasi icaiti:

—Gooviava arVuaana di, agai ismaacada gatajai
aana cuicutaragai mooda, dai sivi duaaca agai
coidada saagidaifidara —ascaiti AEroodasi.

17 AEroodasi aaquioma gatajaitadai masai

baacaifia AVuaana dai maisacarui arana vuunana
cadeenacada. _ AErodiiasi ardufiidacatadai,
AErodiiasi  aroofiigadacatadai  aPiili  Eroodasi

suculida. Damos AEroodasi aasi gasuculi oofiigada.
18 Taida aAVuaana itatadai AEroodasi:

—Maitavaaagai pasaasiadagi gasuculi Piili
oofiigada —astatadai.

19 Vai cascada aFErodiiasi caadaitadai aVuaana
dai muaa aliditadai damos maitistutuiditadai.
20 AEroodasi canga maatacatadai isaVuaana

ATAINOCO Caa tuigacami dai maitarsoimaasi
ivuaadami. Dai agai aabaiditadai aVuaana
cascada maidadagitoitadai agal issoimaasi
iduifidagi aErodiiasi aVuaana, tomasi maicaaga

maata _ caacatadai  aEroodasi _ istumaasi
aagaitadai aVuaana vaascara baigaaliaragacada

caacatadai. 21 Damos aErodiiasi namo imidagai
taa isducatai muaagi aVuaana. Amo imidagai
tasagadara aEroodasi, tai agai idui amo
vagimi daida idui caagaducami cuaadagai
dai vapai gasonarguucacamiga, aamadu
baitaguucacamigada asandaaru, aamadu aa
ganviipidacami Galileeara oidacami. 22 Taida
AErodiiasi marada ooqui vaa ami siaaco
gacuaadatadai avapaidarsicada dai gatuudai.

Taida aEroodasi aamadu ismaacada aamadu
gacuaadatadai oojoida taa aali ooqui. Taida

AEroodasi itatadai aali ooqui:

—Gifitaafiifii pastumaasi ipaliadagi ifisaana
gamaaquimu —astatadai.

23 Daida itatadai apamu:

—Maata Diuusi naida gamaquiagi pastumaasi
gifitaafiiagi tomapas gifitai tajucami davaarai is-
maacada taaanal aana —astatadai AEroodasi aali
00(Ui.

24Taida aali ooqui vuusai daida itatadai gadaa:

—¢Istumaasi taanana aana? —astatadai.

Taida adaada itatadai:

—Taafifii aAVuaana mooda ismaacada vapa-
conaifia oodami —astatadai adaada.

25 Taida aali ooqui otoma vaa apamu siaaco
daacatadai arai Eroodasi, daida itatadai:

—Ipalidiana pasisivi otoma gifimaquiagi Amo
aasocoliara aVuaana mooda —astatadai aali
ooqui.

26 Taida arai saalicada soigaaali. Damos
caaagaitadai sai maata Diuusi gavapaida vuitapi
cascada maitistutuiditadai agai ismaimaquiagi
istumaasi taanai aali ooqui. 27 Taida arai
otoma ootoi amo sandaaru dai aagidi sai
vuaapidana aAVuaana mooda. 28 Taida asandaaru
ii maisacaruamu, dai maa guicuta aVuaana

mooda_dai amo aasocoliana vuaa. Taida arai
maa aali ooqui, taida aali ooqui taagi gadaa.

29 Dai aidasida aVuaana mamaatardamigada
mai imaasi, maa bai aAVuaana tuucugada dai bacai
dai yaasa.

30 Tai gooquiara aSuusi ojootosada apamu
aayi siaaco daacatadai aSuusi dai aagidi vaasi
istumaasi idui, dai istumaasi gamamaatatuli
agai aoodami saagida. 31 Taida aSuusi itatadai
gamamaatardamiga:

—Tinda dai gariibasta siaaco maitiipu oodami
—astatadai.

Alia mui oidatucuitadai oodami cascada agai
maiajaitadai tasai tomali ugidagai vaatara.
32 Taida aSuusi aamadu gamamaatardamiga aagi
Iji Amo vaarcuana amapacara siaaco maitiipu
oidacami. 33 Damos muidutai taa isiji agai dai
mai isaraSuusi dai mosdavaarapi saali voopai
vaasi aipadara oidacami, dai apaga aayi isagai.
34 Dai aidasi tavai aSuusi vaarcuaifidara taa mui

oodami dai soigaaldan tadatu agaicada, agail
tagitocatadai sioora aagidagi duucatai gaaagai
isoidacagi. Dai gaaagacai mamaatatuldimi mui

naana maasi. 35 Dai aidasi casi arurunococatadai
taida amamaatardamigada aSuusi miaadara

guuquiva daida itatadai:

—~Casiat urui dai tomali amo oodami maioidaga
tanai. 36 Ootosafii gooodami vai iimana aali qui-
iquiamu siaaco miaaga dai savadana cuaadagai
daida ugana, maitavuucati goovai istuma ugiagi
—astatadai mamaatardamigada aSuusi.

37Damos aSuusi aa noragi daida itatadai:

—Bibidavurai aapima —astatadai aSuusi.

Tai agai itatadai:

—c¢Savadatasi aragai goo siento piisu aacami
paana gooodami vastara? —astatadai.

38 Taida ASuusi itatadai:

—Macavar naida masaaqui paana viaa
—astatadai.

Dai aidasi camai agai siaaquidu itatadai:

—Taama taviaa paana dai gooca vatopa
—astatadai amamaatardamigada.

39 Tai amaasi agai tajai aoodami sai vasoi
saagida daraivana chachaaquiatai aipaco;

40 Taida aoodami daraiva aamo siento dai
tataucami siento. 41 Tai amaasi aASuusi vui ataama
paana aamadu agooca vatopa dai tai nanaaava

dai gamamagi dai saasasacai paana maa
gamamaatardamiga sai taacogidana aoodami.
Dai agooca vatopaifidara aapa taacogi vaascatai.
42 Dai vaascatai gauu dai tatascovai. 43 Dai
gooquiara ampagi baivustaama dan gooca aasarai
susudacami paana saasaquigada aamadu vatopa.

44 Daida ismaacada gauu ataama paanaifidara
artaama mil cacaali.

45 Taida aSuusi aagidi gamamaatardamiga sai
tataidana vaarcuara dai dagavunana vaasadara
agan suudagi dai aana Betasaida davaariara
aapaga isagai. Dai agai diosaidimi aoodami
quiaa. 46 Dai aidasi cadiosagi agai ii amo
giidiamu dai gamamada agai. 47 Dai aidasi
cadidiaimi_ avaarcu caaran_ aasi imaitadai
agan suudagi vaida aSuusi aagi ugidiana
caaacatadai. 48 Dai taa agai siamamaatardamigada
camaitistutuiditadai isimitudagi avaarcu vuidara

vustaitai aavaali. Dai casiaalimoda aSuusi
caaijimitadai gamamaatardamiga mossuudagi

daama imaitai dai mosdaivufiia aliditadai. 4° Dai
aidasi taa amamaatardamigada issuudagi daama

imaitadai agai poaliditadai agai sida aramo suifiali
dai vaascatai ijifia taagacai. 50 Vaascatai taa agai
cascada alia duduaadimu. Damos aSuusi fiiooqui

daida itatadai:

—Maitavar vuaama analiada aanaana maitavar
duduaadicuda —astatadai.

51 Dai tasai avaarcuara ismaacadara iimaitadai
aAgali tai otoma gaapitu aavaali. Vaida

amamaatardamigada maitataagaitadai isducatai
gantatagitoagi. 52 Dai aida maiquiaa tataagaitadai
agal isducatai idui aSuusi apaanacada, aida
maiquiaa caaga vaavoitudai agai cascada.

53Daivaasadara dagavusaiagaiagaa suudagidai
aayi Genesareta davaariara, daiagaa suudagiugid-
iana vuu agai avaarcu. >4 Dai aidasi mostaaapai
agal avaarcuaifidara, taida aoodami mai aSuusi.

55 Dai ootoma voopoi dai uusiara vuaapaimi
acoococoidada siaaco cajiomacatadai agai isdaa-
catadai aASuusi. 56 Dai tomasiaaco siaaco daacagi
ASuusi gagara quiiquiana siapa ali quiiquiana
siapa dajiana aoodami vuvaidifia acoococoidada
cacaayana daidaanaifia agaiaSuusisaigadagitona
istaatagi acoococoidada tomasi mosacaasi yuu-
cusida, dai vaascatai ismaacada mostaata dodoi.

7

1 Amaasi miaadara guuquiva siaaco daacatadai

aSuusi afariseo aamadu AmamaatAtuldladaml
saalicami. Agai Jerusaleenaifidara dada. 2 Dai

Agal gantagito taa isaamoco amamaatardamigada
ASuusi  maitaniicomai  poduucai isduucai
ivuaadana agai siuu duucu gaugia agadagi
cascada fiooquidi agai. 3 Afariseo aamadu vaasi
Agaa ajudidiu apan duucai ganviidacatadai
ganaqui aadufiicaru. Aapaga ganiicomaifia agai
muioco dai gooquiara gacuaadana. 4 Dai siuu
duucu dadiagi agai plaasaifidara, maitacuaadana
asta siuu duucu vapacoi gannoonovi isducai
ganviidacatadai agai. Dai quiaa ivueeyi agai mui
naana maasi ganviituldaraga duucami isducatai
vacuanai agal ganajaasocoli dai ganajaa dai
ganiidoracaru dai ganvopoicaru. 5 Tai amaasi

amamaatardami saalicami aamadu afariseo
tacacai aASuusi daida itatadai:

—¢Tuisida  gamamaatardamiga maitivueeyi
masducatai garviituli dai maitarapan duucai
vacuanai gannoonovi siuu duucu gaugia agadagi?
—astatadai.



MARCUSI 7:6 XxXxI1 MARCUSI 7:13

6 Taida ASuusi aa noragi daida itatadai:
—Aapima aagai amo istumaasi dai Ama maasi
ivueeyl.  Saalicada arvaavoi istumaasi aagai
Isaiacaru Diuusi hiooquituldiadamigada ganaagaitai
aapima dai ooja istumaasi aagidi Diuusi dai
poduucai aooja:
Aapima pocaiti masai gifisiaa duutudai dai maisiaa
gifiduutudai.
7 Gomaasi gia maitarsoifii tomali amaadutai
vaatara.
Aapima maigamamaatatuldi gififiiooqui
baiyoma gamamaatatuli aapima istumaasi
oodami ganviituli.
Ascaiti Diuusi sai ooja Isaiacaru. 8 Aapima
maitivueeyi istumaasi Diuusi ipalidi, ivuaada
aliditai istumaasi oodami ganviituli, isducatai
vacuanadagi ganajaa aamadu ganajaasocoli, dai
mui aa naana maasi.
9Daida itatadai aapa:
—Mosivuaada alidi aapima ganviituldaraga
cascada maitivueeyi istumaasi Diuusi ipalidi.

10 Moseesacaru icaititadai: “Siaavar duutuada
ganooga aamadu gandaa”, dai “Sioora maicaaga

Nioocadagi gaooga siapa gadaa vui agai gaaagai
isdudunucami muaagi”, ascaiti Moseesacaru.
11 Damos aapima pocaitifia sai amo oodami
istutuidi isitaandagi gaooga siapa gadaa: “Maitan
istutuidi isgasoifiagi tomali istumaasicada. Vaasi
istumaasi viaa aana arcorvan”, ismaacada
itaiya alidi vaasi arDiuusi aa duifidada vaatara.
12 Dai ispotaiyagi amaadutai mai aapima
pocaitifia sai camaiviaa agai issoicadagi
gnooga siapa gadaa. 13 Dai poduucai aapima

mosgajiaadara vipieeyi istumaasi ipalidi Diuusi
ducami ismaicaagaducagi, mosvuaada aliditai
ganviituldaraga dai mui naana maasi pomaasi
ivuaadana aapima —astatadai aASuusi.

14 Taida aSuusi apamu vai aoodami daida
itatadai:

—~Gificaacavurai vaascatai dai gantagito caaca:
15Tomali amo istumaasiismaacada cueeyi oodami
maivapacai tagitoidadara cascada cuaadagai
maisoimaasi iduifituldi oodami. Baiyoma
tagitoidagadaaifidara vusacal mui naana maasi
soimaascami dai poduucai gamaata isiarsoimaasi
ivuaadami. 16 Caagavar gantagito caaca aapima
istumaasi ganaagidi aana —astatadai aSuusi
aoodami.

17 Dai aidasi anaasi viaa aSuusi aoodami dai
quiiyara vaa amamaatardamigada tacacai astaiya

alidi acuento. 18-19 Taida aSuusi itatadai:

—¢Tomali aapima masmaimaata caa sai
istumaasi ismaacada cueeyi oodami maivapacai
tagitoidadara cascada cuaadagai maisoimaasi
iduifituldi oodami? Gomaa cuaadaga.
Mosgavoocara vapacali dai gooquiara vusacai
gatuucugaifidara —astatadai aSuusi.

Poduucai aagidi agai aagidi aliditai sai cuaada-
gali maisoimaasi iduifituldi oodami. 20 Daida
itatadai ASuusi aapa:

—Gatagitoidagaifidara  vusacai  gosoimaasi
21 tagitoidagai cascada, dai goaamadu voidagai
aa ooqui, dai oodami ipalidifia isivuaadagi
mosacaasi istumaasi ipalidi, gomuaaragai, 22 dai
goaasidaragai, dai viaaca alidifia gavustuidaga,
dai yaatagidaragai, dai muuquimudagai, dai

Niooquidaragai, dai soiducai naijadagi soitutuigami,
dai maicaaga tatagitoifia oodami, dai aa naana
maasi istumaasi soimaascami. 23 Vaasi gomaasi
gatagitoidagaifidara  vusacai dai  soimaasi
iduifituldi oodami —astatadai aSuusi.

24 Tai amaasi ii aSuusi abiaadara Tiiroamu
dai Sidooniamu dai ami vaa amo quiiyara

dai maitipaliditadai ismatiagi oodami isami
daacatadai agai, damos maitistui isgaastuagi.
25 Otoma mai amo ooqui daada amo ali taji

ismaacada viaacatadai amo Diaavora taaafiicaruda
dai divia siaaco daacatadai aSuusi dai aacasoda
abaana gatootonacada caquiva. 26 Daida

aooqui Tfioocaitadai  giliego fiooquida daida
arSiropeniisiara oidacamicatadai.  Divia agai

dai daafiimi aSuusi sai vusaidana aDiaavora
taaafiicaruda maradaaifidara. 27 Damos aSuusi
itatadai:

—Aliasi graagai isoodami dagitoagi
ismaamarada tatascofiiagi aapaga maitavar
caagal isaasiadagi oodami gamara tascalda dai
maacadagi googosi —astatadai aASuusi.

28 Taida aooqui aa noragi daidi tatadai:

—Vaavuava isajudidiu googosi garaagai damos
VAASCATA AZ00gO0SI ismaacada mesa uta vaatacana
cuaadana asaasaquigada ismaacada suuligaifia
aali —astatadai nooqui.

29 Taida aSuusi itatadai:

—Caaga paaagai. Dai casi istutuidi aapi
pasnoragiagi aDiaavora taaafiicaruda atcavuusai
gamaraifidara —astatadai ASuusi.

30 Dai aidasi aayi aooqui gaquiiyara amarada
caatacatadai daida aADiaavora taaafiicaruda cavuu-
sai agiaifidara.

31 Taida aSuusi ii Tiiroaifidara dai Sidooni-
amu saali daivusai dai amapacara Decdpolisia
davaariara saali dai aayi agaa suudagi siaaco
Galilea taagidu. 32 Matai ami vuaapi amo caali
maitacaidacami dai sasaimaliacami, dai daafiimi
sai daama daasana aSuusi ganovi. 33 Taida aASuusi
acovai vaidacal siaaco maitiipucatadai oodami
dai naanacada araana vaapai gamamasquiga dai
sisivi ganovi dai taata nanada. 34 Dai tavaagiamu

nanaaava dai sobavai daida itatadai: o
—Efata —astatadai. Gomaasi itaiya alidi

gacupiocofii.

35 Mospotai agai taida amaitacaidacada
naanacada gacupioco, dai naanada cacaaga gadui
dai agai cacaaga istui isfiiooquiagi. 36 Taida aSuusi
saalicada dai aoodami sai maiaagidifia tomali

amaadutai. Damos siaascada vaamioma daidiada
agai noodami vaamioma aipaco aagaifia. 37 Vaida

aoodami maitatagaifia isducatai gantatagitoagi

daida iscaitifia: _ _ _
—Vaasiaacatai caaga ivueeyl goovai asta

maitatacaidacada tatacaidatudai dai mumudu
Niooquitudai —ascaitifia aoodami.

8

1Dai aida tuigaco mui ganampagi oodami siaaco

daacatadai aSuusi dai maiviaacatadai istuma
ugiagi. Tai amaasi aASuusi vai gamamaatardamiga

daida itatadai:

2 —Soigifialidi aana idi oodamicada, caaayi
vaica tasai istami gifiaamadu daraaja goovai dai
maiviaa istuma ugiagi. 3 Dai ismaitaugacai ootosa
aana sal noonoigana goovai susuiquituan tada
goovai voiyamu. Aamoco alia macasdara dada di
—ascaiti ASuusi.

4 Taida amamaatardamigada aa noragi daida
itatadai:

—¢Voora bibidana mosaaqui oodami tanai
siaaco maitiipu istumaasi dai tomali oidacami?
—astatadai amamaatardamigada.

> Taida aSuusi tacacai daidi tatadai:

—¢Maaqui paana viaa aapima? —astatadai.

Taida Amamaatardamigada itatadai:

—~Cuvaracami ataviaa —astatadai.

6 Tai amaasi aSuusi tajai aoodami sai
davaarapi daraivana, dai agai vul apaana dai
gamamagi. Dai gooquiara saasarai dai maa agai
gamamaatardamiga tai agai taacogi aoodami.
7 Dai viaacatadai agai chiaaqui vatopa aapa
taida aSuusi pocaiti sai baigaalidi Diuusicada
dai gatajai taacogidaragai aapa. 8 Vaascatai
gauu dai tatascovai. Dai gooquiara ampagi
cuvaracami aasaral saasaquigada ismaacada
baivito. 9 Daida aoodami ismaacada gauu
arpara maacova milacatadai. Taida aSuusi ootoi
sai noonoigana. 10 Dai agai tasai vaarcuara
asamadu gamamaatardamiga dai iji Dalmanuta
davaariamu.

11 Tai amaasi dada afariseo siaaco daacatadai
ASuusi dai gaaatagaimi aamadu aSuusi. Daida

afariseo mosnaida aliditadai sabaig arvaavoi

isaSuusi istutuidi isivuaadagi istumaasi aagai
oodamisaidaivueeyiagai, dai aagidisai taagidana
Amo istumaasi gaducami tavaagiaifidara. 12 Taida
ASuusi gagara sobavai daida itai:

—¢Tuimasida  gifitaanali  aapima  istumaasi
gagarducami? Saalicada anganaagidi sai
maitaagimu aapima tomali amo istumaasi
gaducami—astai ASuusi.

13Dai anaasi viaa agai noodami dai apamu tasai
vaarcuara dai ii vaasadara agaa suudagi.

14 Dai maitagito agai isbaquiagi cuaadagai
dai mosaliamo paana bacaiticatadai vaarcuara.
15 Taida aSuusi itatadai gamamaatardamiga:

—Gofariseo navaitigada dai Eroodasi navaiti-
gada maicaagadu —astatadai aASuusi.

16 Vaida amamaatardamigada aipaco
ganaatagidimi daidi caiti:

—Maiviaa aatama paana cascada pocaiti goovai
—ascaiti.

17 Taida ASuusi mai istumaasi aatagaitadai agai
daida itatadai:

—¢Tuimasi pocaiti masai maiviaa paana?
¢Maitamasquiaa maata caa istumaasi ganaagidi
aana? ¢Tomali maitantagito naidi istumaasi
ivueeyl aana? Saalicada maicaaga vaavoitudai
aapima. 18 sMaitamasnanaeeyi aapima dai
maitamastatacaidaga? 19 ¢Maitamastagito

aidafisi bibi aana ataama mil oodami ataama
paana mataaqui aasarai ampagi saasaquigada?

—astatadai ASuusi. _ _ _
Taida Amamaatardamigada itatadai:

—Baivustaama dan gooca —astatadai.

20 —Dai aidafisi bibi aana amaacova mil oodami
cuvaracami paanacada, ¢mataaqui aasarai susu-

dacami ampagi? —astatadai ASuusi.

Taida agai itatadai:

—Cuvaracami—astatadai amamaatardamigada.

21Taida aSuusi itatadai:

—cVAASCArA  masmaiquiaa  maata  caa?
—astatadai.

Suusi maiaagaitadai navaiti paana vaatara
baiyoma aagaitadai agai amamaatatuldaragada
afariseo dai Eroodasi sai maicaagadu.

22 Dai gooquiara aayi agai Betasaidara, matai
ami vuaapi aSuusi amo caali mainaaadami, dai

daafiimi sai taatana. 23 Taida aSuusi noviaifidara
bai acaali dai vaidacai ugidiana aBetasaida. Dai

ami vuupujiana tai gasisivaraga dai vuupuida
daama darai ganoonovi, dai tacacai sabaig istuidi-
tadaiisnaaadagitomasipalapi. 24 Taida ismaacada
mainaaadatadai nanaaava daida itatadai:

—Naidi aana oodami apa maasi uusi damos
ajioopai —ascaiti.

25 Taida aSuusi apamu vuupuida daama darai
ganoonovi, vaida acaali caaga gatagito nanaanai
dai cacaaga istui isnanaaavagi dai caaga naidi
vaasiaacatai. 26 Taida aSuusi ootoi acaali sai
noragana daida itatadai:

—Maiti vaaqui Betasaidara, dai tomali maiaa-
giada imaasi tomali amaadutai —astatadai.

27 Dai  gooquiara ii  aSuusi aamadu
gamamaatardamiga vaasl amapacara Sesareeara

Filiposi davaariara. Dai voiyamu tacacai aSuusi
gamamaatardamiga daida itatadai:

—¢Voora giflaagai noodami? —astatadai.

28 Tai agai aa noragi daida itatadai:

—Aamoco  pocaiti  pasaida  araVuaana
ismaacada vapaconaifia oodami dai aa pocaiti
pasaida arEliiasicaru, dai aa pocaiti pasaida
aramo Diuusi fiooquituldiadamigada —astatadai
amamaatardamigada.

29 Tai amaasi aSuusi itatadai:

—¢Dai aapimao moora gifaagai? —astatadai.

Taida aPiiduru itatadai:

—Aapiapa araCristo dai Diuusi gaootoi

—astatadai. . . L
30 Damos aSuusi saalicada dai sai maiaagidifia

tomali nAmaadutai.

31Dai amaasiaSuusi gaaagacai mamaatatuldimi
dai aagidi sai agai viaacatadai amo saalicami dai
viaacatadai issaalicada soimaa taatagi dai aagidi
sai mosgajiaadara viaa agaitadai atataaanadami
aamadu apapaali tataaanadamigada dai aamadu
amamaatatuldiadami saalicami. Dai aagidi
AApA masai muaa agaitadai dai aagidi sai
bovaica tasaicada duaaca agaitadai. 32 Vaasi
gomaasi caa saali aagidi agai gamamaatardamiga.
Taida aPiiduru acovai vaidacai dai bagaidimi.
33 Taida aSuusi ajaco caquiva dai nanaidi
gamamaatardamiga dai bagaimi aPiiduru

aduucai: ' o
—Maitigifiaamadu aimarda aapi Diaavora.

Aapi pocaiti sai maitaaagai isivuaadagi aana
istumaasi Diuusi ipalidi —astatadai.

34 Dai amaasi vai aSuusi gamamaatardamiga
aamadu aoodami daida itatadai:

—Isamaadutai gifioidatucuda Aliada
maitaaagai 1isaagi gatagitocagi, dai gaaagai
isvaascara baigaducagi siadufiiada gamuaatuda
gifivaavoitudaitai daida gifioidatucuda. 35 Damos
sioora ivuaadagi istumaasi aagi agai ipalidi,
agal gia imimu Diaavora aamadu. Damos sioora
baigaduu dai muquiagi gifivaavoitudaitai dai aagidi
Diuusi fiooquida agal gia caagacara vusaimu.
36 Tumaasi arcaagai oodami vaatara isgamaitaagai
vaasi istumaasi oidaga oidigi daama vai
ibaada Diaavora aamadu imiagi. 37 Tomali
amaadutal maitistutuidi isgaaa namaquidagi dai
cangacara vuusiagi. 38 Isamaadutai siaa aradagi
isgamaasiuldagi oodami vuitapi dai soimaasi
ivuaadami vuitapi isgifivaavoitudai dai ismaata
gififiiooqui aana ifismaacada viaa amo saalicami
AApA siaa arogiadamu agaicada siaascada gifiooga
tangidagi isaliasi viaa aana guvucadagai dai
diviagi aana atataaahicaruda aamadu —astatadai
ASuusi.

9

1Daida aSuusi itatadai aapa:

—Saalicada aanganaagidi sai oidaga aamadutai
tami ismaacada maicoiya agai asta siaascada taa
ismaasi siaaco taaanai Diuusi gaguvucadacada
—astatadai ASuusi.

2 Daida aSuusi bonaadami tasaicada vaidacai
APiiduru, aamadu aJacovo, aamadu aVuaana,

amo taca tuvidacara dai ami aSuusi amapadui

vuitapi gamamaatardamiga. 3 Daida ayuucusida
dadadaquitu dai caaga tootoatu apa maastu cavai
tomali Ao vacuandami oidigi daama maipocasi
tootoatudai yuucusi. 4 Dai amamaatardami taa
aEliiasicaru anmadu Moseesacaruvaida gaaatagai

aSuusi anmadu. > Taida aPiiduru itatadai ASuusi:
—Mamaatatuldiadami, vaasi arcaagai istami

daraaja aatama tatai duufii vaica uucusai amoco
aapi gavaatara dai amai Moseesa vaatara dai amai

Eliiasi vaatara —astatadai aPiiduru.
Amamaatardami alia duduaadimucatadai,

daida aPiiduru maimaatacatadai istumaasi

aagaitadai. 7 Tai amaasi divia amo icomai dai

iifia, daida aicomai saagida caidatu amo fiooqui
ismaacada icaiti:

—Idiavar gifimara ismaacada alia oigadai aana
caagavar aagiada —ascaiti afiiooqui.

8 Dai otoma aipaco nanaaava agai dai camaitaa
acacaali mosaca ASuusi aagi.

9 Dai aidasi taaapafiimi agai atuvidacaifidara,
aASuusi dai gamamaatardamiga sai maiaagidifia
tomali Ammaadutai istuma taa agai asta siaascada
duaacagi agai coidada saagidaifidara.

10 Cascada maiaagidi agai tomali amaadutai,
damos aipaco gantacacaitadai agai istaiya
Alidi aSuusi aagaitai isduaaca agai coidada
saagidaifidara. 11 Dai amaasi tacacai agai aSuusi
daida itatadai:

—¢ Tuisida icaiti amamaatatuldiadami saalicami
saida aEliiasi aapaga viaacatadai isdiviagi isaapi?
—astatadai amamaatardami.

12Taida aASuusi aa noragi daida itatadai:

—Vaavuava istumaasi aagai
amamaatatuldiadami Diuusi saalicamigada sai

aEliiasi viaacatadai isaapaga diviagi dai soifiagi
oodami sai vaavoitudana Diuusi. Dai pocaiti
Diuusi fiooquidara gifiaagaitai aana ismaacada
viaa amo saalicami ansai alia soimaa taata ifiagai
dai masai amapiadara gifiviaa agai. 13 Damos
aana anganaagidi saida aEliiasi cadivia, mataida
idui agaicada vaasi istumaasi ipali, poduucai
isduucatai aagai Diuusi fiooquidara masaida
idufiia agaitadai agaicada —astatadai aSuusi
gamamaatardamiga.

14 Dai gooquiara Apamu aayi agai siaaco daraa-
jatadai agaa mamaatardami, dai taa mui oodami
agai sicoli. Dai ami aamadu gaaatagaitadai aapa
amamaatatuldiadami saalicami. 15 Dai aidasida
aoodami taa aSuusi vaascatai maitaa isducatai
gantatagitoagi dai vui voopoi dai viaatulda agai.
16 Taida aSuusi tacacai daida itatadai:

—¢Matumaasi  aatagai aapima  aamada
gifimamaatardamiga? —astatadai.

17Tai amaadutaiismaacada ami daraajatadai aa
noragi daida itatadai:

—Mamaatatuldiadami, gavuaapianta gifimara
ismaacada viaa amo Diaavora taaafiicaruda dai go-

Diaavora taaafiicaruda muudutuli. 18 Tomasiaaco
davaarapi dadaitudaifia goDiaavora taaafiicaruda

dai totostudai tanida dai cacarantudai taatamuda,
vai cascada gooval maiviaa gaguvucadaga dai
aana caaagidi gamamaatardamiga sai vusaidana
goDiaavora taaaficaruda tai maitistui —astatadai

ACAAli.
19Taida ASuusi baamuan tada daida itatadai:
—Aapima oodami maivaavoidaracami, ¢asta

siaascada uucami viaacamu aana 1sgAnAAmadu

daacagi? Gifivuaapidavurai goali gaali —astatadai
ASuusi.

20 Matai vuaapi siaaco daacatadai agai. Dai
aidasida aDiaavora taaafiicaruda taa aSuusi suig-
uituli agai aali gaali taida aali gaali davaarapi gai,
dai aipaco yaalimi, dai totostuimi tafiida. 21 Taida
ASuusi tacacai aoogada daida itatadai:

—¢cvaquiida abiaadara povavueeyi goovai?
—astatadai.

Taida rnoogada itatadai:

—Aliducatai abiaadara. 22 Dai goDiaavora
taaafiicaruda muiyoco imidagai taiyara dadaitu-
daifia dai suudara muaa aliditai. Dai pasaapi
istutiadagi isidufiiagi istumaasi goovai vaatara,
soigi gaalda aatamacada dai garsoifia —astatadai
aroogada.

23 Taida aSuusi itatadai:

—Pasistutiadagi isvaavoitudagi di, vaavoitu-
dadami vaatara tomali amo istumaasi maisijaiga
—astatadai aSuusi.

24 Taida aali gaali oogada gagara iifia daida
itatadai:

—Vaavoitudiana. Gifisoifiafii nal vaamioma
vaavoituda aana —astatadai.

25 Dai aidasi taa aSuusi isami ganampaidimi
mui oodami agai bagaimi aDiaavora taaaficaruda
daida itatadai:

—Diaavora taaaflicaruda maifiioocadami dai
maitacaidacami aana angataaanai pasai vusaifia.

Dagitofii idi ali gaali dai camaivapacada apamu
idiara —astatadai ASuusi.

26 Taida aDiaavora taaafiicaruda gagara iifia
dai apamu suiquituli aali gaali, dai vuusaicai
muuquiada ducai viaa agai aali gaali vai muidutai

pocaitimi sai casi armuuquiadacatadai. 27 Damos
ASuusi noviaifidara bai dai vafigi taida aali gaali
caquiva.

28 Taida aSuusi vaa amo quiiyara, taida
amamaatardamigada acoval tacacai daida

itatadai: . o
—Tuisida  maitistui  aatama  isvusaidagi

aDiaavora taaaficaruda —astatadai.
29 Taida aSuusi itatadai: L
—Idi Diaavora tataaafiicaruda alia sijaiga vu-

saidaragai cascada avanacai maitaugacai gama-
maadagi vai poduucai vuvacai goovai —astatadai
ASuusi.

30 Dai aidasi iji agai abiaadara Galileeamu saali
dagavusai damos aSuusi maitipaliditadai isma-
tiagi tomali nAmo oodami, 31 mamaatatulditadai
agai gamamaatardamiga cascada dai aagiditadai
sai agal viaacatadai amo saalicami dai masai
tangida agaitadai aa oodami sai agai muaa
agaitadal sal vaascara agai bovaica tasaicada
duaaca agaitadai. 32 Damos amamaatardamigada
maimaata caacatadai istumaasi aagidi aSuusi dai
duduaadicuitadai agai iscaaga tacacagi.

33 Dai amaasi aayi agai Capernauumara. Dai
aidasi caamo quiiyara daraajatadai agai, taida
ASuusi itatadai gamamaatardamiga:

—c:Matumaasi aatagaimi aapima voiyaifidara
iimatai? —astatadai.

Damos amamaatardamigada mosdodoli
vil, voiyamu aagaimitadai agai sai ismaacada
vaamioma namaga cascada. 35 Tai amaasi

daiva aSuusi dai vai abaivustaama dan gooca
gamamaatardamiga daida itatadai:

—Isamaadutai vaamioma namaaca sliadagi
agai gaaagai ismaigaducada aliadagi dai gaaagai
issoicadagi vaascatai —astatadai aSuusi.

36 Amaasi bai aSuusi amo ali gaali daida
gamamaatardamiga saagida cai dai gooquiara
mootoi daida itatadai gamamaatardamiga:

37 —Tomasioora sioora vaavoitudai
gifimamaatatuldiaraga dai cascada oigadai idi
ali oodami, agai gifioigadai aana aapa. Dai agail
ismaacada gifioigandai aana agai oigadai agai
ismaacada gifiootoi —astatadai aSuusi.

38 Amaasi AVuaana itatadai:

—Mamaatatuldiadami, taa aatama amo caali
vai aagai gatataaaraga dai poduucai vuvaidi Di-
aavora tataaafiicaruda oodamiaifidara. Damos
maigaraamadu aimarai agai tatai cascada dai
—astatadai AVuaana.

39Damos aSuusi itatadai:

—Maitavar daidiada. Maitatiipu tomali
amaadutal isivuaadagi istumaasi gagarducami
aagaitai gifitaataaraga dai gooquiara

gififiiooquiadagi. 40 Sioora maitarvui caatacagi
Agai garapa maasi tagito. 41 Tomasioora sioora
baigaaliaragacada ganoidagi tomasi amo avasi
suudagi gifivaavoitudaitai aapima saalicada Diuusi
maaquimu agai aAmo istumaasi caagaducami.

42 Tomasioora sioora soimaasi iduifitulda
Aliadagi AIMOCO ismaacada utudama

gifivaavoitudagi siooma arcaagai agai vaatara

mascusivuan vulidagi amo gaa mouturui dai
gan suudara daitudagi. 43-48 Dai isamaadutai
idufiia aliadagi amo istumaasi soimaascami
ganoonovicada  siapa  gaaacasocada  Siapa
gavuupujicada baiyoma gaaagai ispoaliada
Agai ismainoonova Siapa maiaacaso  Siapa
maivuupuju dai maisiuu aDiaavora aamadu
imiagi siaaco tomastuigaco soimaasi gataatacana
dai tomastuigaco maacana tai baiyoma isimiagi

Diuusi aamadu. 49 Dai tomasioora sioora
caagacara oldaca aliadagi aliasi soimaasi

taatatuldia agai aa oodami. 50 Aliasi gaaagai
aapima iscaagacara oidacagi vai aa oodami
ipaliadagi isvaavoitudagi Diuusi fiooquida
poduucai isduucai amo oodami siooma cueeyi
cuaadagai yoovicami  —astatadai  aSuusi
gamamaatardamiga.

10

1 Tai amaasi aSuusi ii Capernauumaifidara.
Judeea davaariamu vaasadara aaqui Jordan. Tai
Apamu ganampagi oodami siaaco daacatadai
ASuusi vali agai mamaatatuldimi poduucai
isduucai ivuaadana agai vaascara. 2 Tai aamoco
afariseo miaadara guuquiva siaaco daacatadai
ASuusi dai mossoimaasi fiooquituda alidi agai
ASuusi cascada tacacai sabal oidaga oigaragai
isamo caali dagitoagi gaoofiiga. 3 Taida aSuusi aa
noragi daida itatadai:

—¢Tumaasi gantajai Moseesacaru? —astatadai

ASuusi. o _
4Taida afariseo itatadai:

—AMoseesacaru garmaa oigaragai isdadagi-
todagi ooqui damos sai gaaagai ismamaacadagi
AMO oojai siaaco aagadagi iscadagito —astatadai
afariseo.

5 Taida aSuusi itatadai:
—Aliasi arsoimaasi ivuaadami oodarm cascada
poduucai aagidi agai aMoseesacaru. © Damos

aidasi tucamidara idui Diuusi gooidigi, idui caali
dai ooqui, 7 cascada acaali viaa isdagitoagi gaooga
aamadu gadaa dai vaanagi amo ooqui. 8 Dai poduu-
cai ducami si araliamo oodamicagi agai. ° Cascada
ismaacada amapagidi Diuusi aoodami maitaagai
isdadagitodagi —astatadai aASuusi afariseo.

10 Dai aidasi aayi aSuusi amo quiiyara taida
amamaatardamigada apamu tacacai astaiya alidi
agai ismaacada aagaitadai agai. 11 Taida aSuusi
itatadai:

—Sioora dagitoagi gaoofiga dai vaanagi amai
ooqui agai soimaasi ivueeyi gaooiiiga apagadada
vui. 12 Dai isamo ooqui dagitoagi gacuna dai
vaanagi amai caali agai aapa soimaasi ivueeyi
—astatadai aSuusi.

13 Matai aida vuaapi aSuusi chiaaqui aali sai
taatana. Damos amamaatardamigada bagaidimi
aoodami ismaacada vuaapaimi aaali. 14 Dai
aidasi taa aSuusi alia baamu daida itatadai agai
gamamaatardamiga:

—Dagitovurai goaali vai dadana siaaco daja
aana dai maitavar daidiada. Siaaco gataaanai
Diuusiaragai vaatara ismaacada apan ducami aali.

15 Saalicada anganaagidi sai sioora maivaavoi-
tudagi Diuusi apan ducai amo aliducami agai mai-
imimu siaaco gataaanai Diuusi —astatadai aSuusi.

16 Dai moomotoi agai aaali dai daama darai
ganoonovi dai siaa duutuli.

17 Dai aidasi apiaimaitadai aSuusi, tai voiyara
maraitai aayi amo caali dai vuidara gatootonacada
caquiva daida itatadai:

—Mamaatatuldiadami caa tuigacami, ¢tuma du-
una aana dai vaascara oidacana Diuusi aamadu?
—astatadai.

18 Taida aSuusi itatadai:

—¢ Tuipasi CAA tuigacami gifiaagai?
Aliamadugava caa tuigacami dai agai arDiuusi.
19 Aapi caaga maata istumaasi ipalidi Diuusi
isivuaadagi oodami maitigaaasiada gaoofiga,
dai maitigacoodadai, dai maitigaaasiada
gavustuidaga, dai  maitiyaatagada, dai
maitigavupuiirumadada dai siaa iduutuada
gaooca dai gadaada —astatadai aASuusi.

20 Taida acaali aa noragi daida itatadai:

—Mamaatatuldiadami, vaasi gomaasi ansiaa
duutudai aana aliducatai abiaadara —astatadai.

21 Taida aSuusi baigaaliaragacada nanaidi acaali
daidi tatadai:

—Amo istumaasi aviaaga pasidufiiagi. Imifii
dai gagara vaasi pastuma viaa dai oida atumifisi
asoitutuigami dai poduucai viaacamu aapi
mui naana maasi tavaagiara. Dai gooquiara
divia daida ificoida. = Damos aapaga gaaagai
pasbaigaducagi siadufiiada gamuaatudagi
gifivaavoitudaitai —astatadai ASuusi.

22Damos aidasi caa acaali imaasi alia soigaali dai
imacai soigaaliatugai aliasi argavidacamicatadai
agai cascada.

23 Tai amaasi aSuusi aipaco nanaaava daida
itatadai gamamaatardamiga:

—Gia sijaiga isganviipidacami gandagituagi
isDiuusi taaanadagi dai soicadagi sai caaga
gantatagitocana —astatadai.

24 Taida Amamaatardamigada maitaa isducatai
gantatagitoagi pocaititai aSuusi, damos aSuusi
itatadai apamu:

—~Gifaadufii gia sijaiga isagai ismaacada
mosacaasi ganvustuidagara tatagitoi dagituagi
isDiuusi soicadagi iscaaga gantatagitocagi aliasi
ganviipidacatai agai. 2> Siooma maisijaiga amo
muura vaatara isvaquiagi amo oyi dagadaamu
saali isamo gaviidacami dagituagi isDiuusi
soicadagi iscaaga gatagitocagi —astatadai aSuusi.

26 Dai aidasi caa agai imaasi maitaa isducatai
gantatagitoagi dai aipaco gantacacai daida icaiti:

—¢Voora istutuididao iscaagacara vuvaquiagi?
—ascaiti.

27Taida aASuusi vui nanaava daida itatadai:

—Oodami gia maitistutuidi isidufiia imaasi,
damos Diuusi gia istutuidi. Diuusi vaasiaacatai
istutuidi isidufiiagi —astatadai ASuusi.

28 Tai amaasi itatadai aPiiduru:

—Mamaatatuldiadami, aatama viaa Vvaasi
tastuma viaacatadai gaoidatucuda araliditai
—astatadail.

29 Taida aASuusi aa noragi daida itatadai:

—Saalicada anganaagidi sai tomasioora sioora
dagitoagi gaquii dai gasisiaagi, dai gasusuculi, dai

grooga, dai gadaa, dai gaooiiiga, dai gamaamara,
dai gadavaaraga gifivaavoitudaitai aana dai
vaavoitudaitai Diuusi fiiooquida, 30 agai viaacamu
idi oidigara amo siento vaamioma baabaqui,
dai siisiaagi, dai susuculi, dai daadacamu, dai
maamaracamu, dai dadaavaracamu, tomasi
soimaa taatamaitai. Dai siaascada imiagi agai idi
oidigaifidara vaascara oidacamu Diuusi aamadu.
31Damos maaca siaaco gataaanai Diuusi muidutai

ismaacada  vaamioma taaanai tami maaca
siooma maitaaanadamu dai ismaacada siooma
maitaaanai tami, maaca vaamioma taaanadamu
—astatadai ASuu31

32 Dai amo imidagai voiyamu iimaitadai
agai cataataidimi Jerusaleena ASuusi
baitaqui imaitadai gamamaatardamiga, vaida
amamaatardamigada maitatagaitadai istumaasi
gantatagitoagi dai duduaadimutugaitai oidi. Taida
ASuusi aApamu acovai vuvaitu abaivustaama dan
gooca gamamaatardamiga, dai aagidi isducatai
apadufiia agaitadai agaicada. 33 Daida itatadai:

—Aapima naidi tascatataidimi Jerusaleenara,
masiaaco gifitaagida agai aana ismaacada

viaa amo Saalicami. Giftaagida magai
abaitaguucacamigada papaali aamadu
amamaatatuldiadami saalicami isagai gataaafiimu
masaida gifimuaana. Gifitaagidamu agai aa

sibaadara oidacami. 34 Dai gifiparundada magai dai
saasasamagai gifituucuga dai gifisisiviada magai dai
gifimuaa magai. Damos bovaica tasaicada apamu
duaacamu aana coidada saagidafidara —astatadai
ASuusi.

35 Tai amaasi aJacovo aamadu aVuaana
ASevedeo maamarada miaadara guuquiva siaaco

daacatadai aSuusi daida itatadai:

—Mamaatatuldiadami, aatama ipalidi
pasidufiiagi tasducatai gaaagida ragai —astatadai.

36 Taida aSuusi itatadai:

—¢Tumaasi  ipalidi aapima isidufiia aana?
—astatadai.

37 Tai agai itatadai:

—Siaascada aapi vaasia daama
argabaitacraacamicagi garmaacafii oigaragai
tataida artataaanadamica aatama —astatadai.

38 Tai amaasi aSuusi itatadai:

—Aapima maimaata mastumaasi gifiaagidi.

¢Baisi istutuidana aapima issoimaasi taatagi siaa
soimaa taata iflagai aana? —astatadai aASuusi.
39Tai agai aa noragi daida itatadai:

—Istutuidiatata —astatadai.
Taida aSuusi itatadai: . . '
—Saalicada arvaavoi.  Aapima gia soimaa

taatamu siaasi soimaa taata ifiagai aana. 40 Damos
aana maitistutuidi isdaraasagi tataaanadami
baiyoma aagi Diuusi garooga daraasamu
tataaanadamicagi —astatadai ASuusi.

41 Dai aidasida agaa baivustaama ma-
maatardami cai gomaasi baacoi aJacovo anmadu
aVuaana vui. 42 Damos aSuusi vai agai daida
itatadai:

—Caan maata aapima sai  ismaacada
maitarjudidiu saagida abaitacaaacami
gapipioofiiga duucai naidi gaaadufii dai
ismaacada vaamioma gataaanal  saalicada
tataaafiicui. 4344 Damos aapima gansaagida

maitaaagai ispoduucai ivuaadagi baiyoma
sioora arbaitacaaacamicagi gaaagai issoicadagi
vaascatai. 45 Poduucai isduucai ivueeyi aana
ifismaacada viaa amo saalicami. Aana gia divia
oidigara maisiu isgifisoicadagi aa baiyoma divia
aana dai soicada ifiagai oodami dai muquia ifiagai
val poduucai caagacara vuvacana mui oodami
—astatadai ASuusi.

46 Amaasi aayi agai Jericooara dai aidasi
cavuvaquimi  abiaadara  aSuusi  aamadu
amamaatardamigada dai muidutai aa oodami,
vai amo caali mainaaadami Vatimeo taagiducami
Timeo marada, voi ugidiana daacatai gataanai
oidicami. 47 Dai aidasi caa acaali ismiaadimi ami
ASuusi otoma iifioquidimi daida itatadai:

—Suusi Davi cajiudada soigigaalda aanacada

—astatadai. _ o _ _
48 Tai muidutai bagaimi sai maitadacana,

damos acaali vaamioma iifiacai daida icaiti:
—Davi marada soigigaalda aanacada —ascaiti.
49 Taida aASuusi caquiva, daida itatadai gaaadufii:
—Baigovai avar vaida —astatadai.

Taida = aoodami vai amainaaadami dai
avanaquidimi daida itatadai:

—Baigi gaaliada, otoma icaquiva, gavaidiava
ASuusi —astatadai.

50 Taida acaali otoma maigovai daitu gasuaa
dai otoma caquivacai ii siaaco daacatadai aASuusi.
51Taida aSuusi itatadai:

—¢Tumaasi  1palidi aapi isgaduifida aana?
—astatadail.

Taida amainaaadacada aa noragi daida itatadai:

—Mamaatatuldiadami, naada ifalidi aana
—astatadai.

52Taida aASuusi itatadai:

—Casi aapi istutuidi isimadagi, gifivaavoitu aapi
cascada cananaaava —astatadai.

Mospotai agai taida acaali istui isnanaaavagi, dai
ol ASuusi voiyamu.

11

1 Dai aidasi camiaadimi agai Jerusaleenara
ugidana iimaitai Betapagi dai Betania vuidara
AOliivosi giidi, taida aSuusi ootoi gooca
gamamaatardamiga. 2 Daida itatadai:

—Ilimivurai mamocoro ali quiiyara, dai
masiuu duucu aiyagi taagimu aapima AmMo
asiiiitu vulicami. Agai maiquiaa dadaajai
tomali amaadutai.  Upanavurai dai vuaapa.
3 Dai isamaadutai gantacacagi mastuisida
povueeyi varai aagida ansai aana tagito, ansai
otoma apamu ootsoda ifiagai —astatadai aSuusi
gamamaatardamiga.

4 Tai agai iji, dai taa aasfiiitu vai amo quitaagifia
vulicatadai voiyara, dai uupai. 5 Tai aamadutai
ismaacada ami daraajatadai itatadai:

—cMatuma  vueeyi? ¢Tuimasi uupaisai
goashiitu? —astatadai.

6Tai agai aa noragi dai aagidi istatadai aASuusi tai
ngai dagito masbaquiagi aasiiiitu. 7 Tai agai otoma
baidacai aasfiiitu ASuusi. Dai asfiiitu daama darai
gansusuaa, taida aSuusi daamioma daiva. 8 Tai
muidutai aa oodami voiyara aligaimi gansusuaa

dai aa guicuta uusi maamarada dai voiyara tua-
jaimi dai poduucai tatagidi agai aSuusi isalia siaa
duutudai.

9 Dai agai ismaacada baitaqui iimaitadai dai
ismaacada gooquiara iimaitadai iiflaquimi daida
icaitimi:

—Alia siaa duutudai aatama Diuusi. Aatama
ipalidi sai Diuusi caagacara naijadana goovai
ismaacada divia Diuusi guvucadadacada. 10 Dai
alia  baiganaliadamu  vaascatai ismaacada
taaanada goovai. Goovai ararai Davicaru
cajiudada. Saalicada siaa duutudai aatama Diuusi
garbaitacaaacamiga —ascaitimi agai.

11 Taida aSuusi aayi Jerusaleenara, dai vaa agaa
quiuupaigadara ajudidiu. Daiaipaco nanaaava dai
nanaidi istumaasi oidaga ami, dai gooquiara ii Be-
taaniamu aamadu abaivustaama dan gooca ma-
maatardamigada, casi arurunococatadai cascada.

12 Dai siaadico aidasi iji agai Betaaniaifidara tai
aayi biuugigai aSuusi. 13 Dai agai macasdara taa
Amo iigosi daada caaga tatadogi aagada. Dai agai
ii dai nanaidi sabaiibaidaga, damos maitaa tomali
amo iibiada mosgoaagi aagada maiquiaa aayi is-
tuigaco ibiatai agai cascada. 14 Amaasi aSuusi
itatadai aligosi daada:

—Tomali amo imidagai camaiugimu tomali
amaadutai gaibaidaga —astatadai.

Vaida namamaatardamigada caa.

15 Dai gooquiara aayi agai Jerusaleenara.
Dai aidasi vaa aSuusi agaa quiuupaigadara
aAjudidiu, dai wvuvaidimi vaascatai ismaacada

ami gagaagarai dai ismaacada gasaapadai. Dai
aipaco suuli memesagada ismaacada cambiando
Ajudidiu  quiuupaigada tumifisigada aamadu
daraicaruda ismaacada gagaagarai tutugu; 16 Dai
maidagito tomali amaadutai iscucuuspaticagi
gavustuidaga quiuupai araana. 17 Dai gaaagacai
mamaatatuldimi daida itatadai:

—Diuusi fiooquidara aduucai oojisi: “Gifiquii
itangiducamu quii mamaadaragai vaatara
tomastuma oodami ami gamamaadadamu”,
ascaiti Diuusi fiiooquidara. Damos aapima apan
duucai ivueeyi aasivogami tami Diuusi quiidara
—astatadai Suusi noodami.

18 Taida abaitaguucacamigada apapaali aamadu
amaatatuldiadami saalicami caa iscaiti ASuusi, dai
otoma gaagaimi isduucatai muaagi, poaliditadai
isvaasi oodami vaavoituda aagaitadai. Vaida
aoodami vaascatai maitatagaitadai isducatai
gantatagitoagi caacatai isducatai mamaatatuldi
aSuusi. 19 Damos aSuusi mostuca tai ii abiaadara.

20 Dai siaadico quiamoco dagavusai agai dai taa
aligosi daada vai cagaquisapi tatacadaaifidara abi-
aadara. 21 Taida aPiiduru tagito daida itatadai agai
ASuusi:

—Mamaatatuldiadami, dafii goiigosi daada
ismaacada fiooquidi aapi tacavo ticagaquisa
—astatadai.

22 Taida aASuusi aa noragi daida itatadai:

—Vaavoitudadavurai Diuusi. 23 Saalicada
anganaagidi, sai tomasioora sioora saalicada
canga gifivaavoitudadagi caaga istutuidi isivuaadagi
naana maasi istumaasi saalicada sijiacami.

24 Cascada anganaagidi sai masiaascada taanadagi
Diuusi amo istumaasi ganmamaadiara dai
massaalicada  vaavoitudadagi isagai istutuidi
isganmaquiagi viaacamu aapima mastumaasi
taafiiagi. 25 Dai masiaascada gamamadadagi
masviaacagi amoco gansaayu oigaldavurai,
vai giflooga ismaacada tavaagiara daja
ganoigaldana gansoimaascamiga aapa. 26 Dai
masiaapima maioigaldagi, tomali ganooga
ismaacada tavaagiara daja maitanoigaldamu aapa
—astatadai.

27 Dai amaasi aayi agai apamu Jerusaleenara.
Dai aidasida aSuusi agaa quiuupaigadara
aAjudidiu arana aimaraitadai, tai miaadara
guuquiva abaitaguucacamigada apapaali aamadu
amamaatatuldiadami saalicami, aamnadu asonara
guucacami, 28 daida itatadai:

—¢Tuma Saalicamicada ivueeyl aapi imaasi?
¢Toora gamaa saalicami pasai pomaasiivuaadana?
—astatadai.

29 Taida aASuusi aa noragi daida itatadai:

—Aanaan aapa gantacacagi amo istumaasi
mascaaga gifiaa noragidagli dai gifaagidagi
istumaasi gifitacaca ifiagai, nai aana aapa
ganaagidagi istuma saalicamicada ivueeyi aana
gomaasi. 30 ;Toora 00toi AVuaana sai vapaconana
oodami, Diuusi, oodamisio? Aagavarai, noragida
—astatadai aSuusi.

31Vaida acacaali aipaco ganaagidimi daida icaiti:

—Ispotaiya aatama sai Diuusi ootoi aAVuaana
goovai povartaadan tada tasai tuisi maivaavoitu.

32 Isbai potaana aatamao sai oodami ootoi —as-
caiti atataaanadami.

Alin  abaiditadai agai aoodami cascada.
Caaga maatacatadai agail sinoodami

sanlicada  vaavoitudai _ siaVuaana  arDiuusi
Hiooquituldiadamigadacatadai.

33 Dai amaasi itatadai agai aASuusi:

—Maitatamaata  sioora  ootoi  aVuaana
—astatadai.

Taida aSuusi itatadai:

—Tomali aana anmaitanaagidagi tuduida
istuma saalicamicada ivueeyli aana gomaasi
—astatadai ASuusi.

12

1 Amaasi aSuusi gaaagacai mamaatatuldimi
cuentocada daida itatadai:

—Amo imidagai oidacatadai amo caali dai ai uu-
vasl gadavaaragana, dai sicoli curarai. Daidi idui
siaaco vusiadagi uuvasivaragada. Daida idui aapa
AMO vaaqui tacavacami dai abiaadara nuucadaca
agai vaasi gaaasi.

Dai gooquiara taajucamicada maa gaaasi aa
oodami dai macasi ii. 2 Dai aidasi aayi yoovaragai
ootoi agai Amoco gapioofiiga sal mataanana aaata
vuadami auuvasi varagada siaaqui aacatadai.

3 Damos aaata vuadami bai aootosicami dai
soidoodai dai saasarai tuucugada dai maimaa

toma laachi dai ootoi. 4 Taida aaamuda ootoi amai
pioofii, matai agai maicacarai, dai saasarai mooda

dai galnaasi fiiooqui aagidi dai mosootoi aapa.
> Taida aaamuda ootoi amai gapioofiiga, matai
agai muaa. Dai gooquiara aaamuda ootoi mui

aa pipioofii matai aamoco soidoodai dai saasarai
tuutucugada dai aa coi.

6 Dai maracatadai acaali amo caali dai alia
oigadaitadai dai cuugatara ootoi poaliditai:
“Gifimara gia siaadara maisiaa duutudana agai”,
asaalidi. 7 Damos aaata vuadami taagacai,
aipaco ganaatagidimi daida icaiti: “Gooviava
agai ismaacada ajiagai vaasi oogada vustuidada
graagal tasmuaagi dai poduucai aatama
artutuidacamicamu”, ascaiti. 8 Dai bai dai muaa
dai dajoi ugidiana daitu atuucugada —astatadai
ASuUsi.

9DaiamaasiaSuusitacacaiatataaanadami daida
itatadai:

—¢Isduufiimu atuidacami adavaaral apipioofii?
Divimu agai dai codimu aaata vuadami dai
maaquimu agai adavaarai aa oodami.

10 Aapima caa maata isduucai oojisi Diuusi
Hiooquidara daida icaiti:

Asaalicami viaacami ismaacada daasa aagai Diu-
usi atataaanadamigada ajudidiu gajiaadara
viaa agai.

Dai agal aragai vaa ismaacada vaamioma
gataaanada agai.

11 Diuusi idufiia gomaasi. Dai gomaasi aramo
istumaasi caagaducamicamu agai vaatara
ismaacada vaavoitudagi.

Ascaiti Diuusi fiiooquidara —astatadai ASuusi.

12 Dai maata caa atataaanadami isagai aagada
maalidi ASuusi cascada aagai acuento. Dai baiya
aliditadai atataaanadami aSuusi dali maisagi
damos abaiditadai agai aoodami dai dagito dai
iji.

13 Dai gooquiara ootoi atataaanadami aamoco

afariseo aamadu aamoco aEroodasi aadufida
sai naidana sabal aagatudana agai aSuusi amo

istumaasi istumaasi vui caatacagi ajudidiu
vaavoidaragada val poduucai gaapiara vuaajagi
agai dudunucamiara. 14 Tai agai aayi siaaco
daacatadai ASuusi daida itatadai:

—Mamaatatuldiadami, maata aatama sai
istumaasi aagai aapi arvaavoi. Dai maivuaama
aalidi  aapi oodamicada siarganviipidacami
siarsoituutuigami aapa. Mosgamamaatatuldi
aapi istumaasi Diuusi ipalidi. iCangaisi
tasaa namaquiada aatama gocuota  Agaa
baitacaaacamigada  aromamanu cho  sio?
—astatadai agai aSuusi.

15 Damos aSuusi maatacatadai ismosvuiiru-
mada aliditadai agai daida itatadai:

—Aapima aagai amo istumaasi dai ama
maasi ivueeyi. ¢Tuimasida gifivuiirumada alidi?
Gifitaagidavurai amo tumifisi ismaacadacada
gaaa namaquidi aapima acuota nai naida aana
—astatadai.

16 Matai taagi. Vaida aSuusi nanaidi daida
itatadai:

—¢Voora mooda dai voora taataaragada viaa go-
tumifisi? —astatadai.

Taida agaa aa noragi daida itatadai:

—Agan maitacaaacami mooda dai
tataaragadaava —astatadai.

17 Taida aSuusi itatadai:

—Maacavurai _abaitacaaacami = istumaasi
artuidada, dai iduufiivurai istumaasi Diuusi ipalidi

isivuaadagi aapa, agai aragaa baitacaaacami
tavaagiara cascada —astatadai ASuusi.

Taida acacaali maitaa istumaasi gantatagitoagi
caacatai isducatai aa noragidi ASuusi.

18 Tai amaasi iji anmoco saduseo siaaco daa-
catadai aSuusi. Asaduseo pocaiti sai maioidaga
duaacaragai coidada vaatara, cascada itatadai agai

ASuusi: _ _ o
19 —Mamaatatuldiadami, Moseesacaru o0ojisi-

camigarviivai pocaiti saiisamo caalimuquiagi dai
viaagi gaoofiiga maiquiaa maamatacai abaana,
saida asuculida gaaagai isvaanagi aviuudu dai
maamatagi abaana agai ismaacada muu vaatara.
20 Cuvaracamicatadai gansiaagama. Taida avaasi
gasiaagi oofiigai dai muu maiquiaa maamatacai.
21 Tai amo suculida vaana aviuudu dai muu aapa
maiquiaa maamatacai. Taida agamai suculida
vaana dai podui aapa. 22 Vaa cuvaracami podui
agaivaa ooqui dai vaasi col maimaamatacai, taida
muu A00qui aapa. 23Dai siaascada duduaacagi agai
dai apamu oidacagio ismaacada arcunadacamu
A0O0qui vaa cuvaracami arcucunadacatai tami oidi

daama —astatadai asaduseo. _
24 Tai amaasi aASuusi aa noragi daida itatadai:

—Maicaaga gantatagitoi aapima maimaatacatai
iscaiti Diuusi fiiooquida dai tomali maimaatacatai
isDiuusi viaa guvucadagai. 25 Siaascada
duduaacagi coidada camaicucuntai tomali
maioofitai, mosapan ducamicana agai Diuusi
tataaaficaruda tavaagiara. 26 Ganaagidamu aana
Aamo istumaasi aagaitai goduaacaragai. Canaidi
aapima Moseesacaru oojada siaaco ooja agai

istumaasi aagidi Diuusi amo uusi iipoadaaifidara
siaaco maacatadai tai dai aagidi sai oidaga
duaacaragai. Tomasi catavapi apadui sicoi
Avraaficaru dai Isaacaru dai Jacocaru vaasicara
pocaiti Diuusi: “Aana anarDiuusigada Avraafii
dai Isaa dai Jaco dai aa aapa” —astatadai Diuusi.
27 Agai Diuusi anmadu daraaja tavaagiara Diuusi
arDiuusigada ismaacada catavaagiara daraaja
dai ismaacada iimia agai tavaagiamu. Cascada
ganaagidi aana masai maicaaga gantatagitoi
aagaitai sai maioidaga duaacaragai coidada
—astatadai aSuusi asaduseo.

28 Tai ami divia aapa siaaco daacatadai aSuusi
amoco amamaatatuldiadami saalicami, agai caa
istumaasi aatagaitadai aSuusi aamadu asaduseo
dai maatacatadai agai isaSuusi caaga aa noragi,
cascada itatadai agai aSuusi:

—Vaasi ismaacada ipalidi Diuusi tasivuaadagi
itumaasi  vaamioma gaaagai tasivuaadagi?
—astatadai amamaatatuldiadami saalicami.

29 Taida aSuusi itatadai:

—Pocaiti Diuusi fiooquidara: “Gificaacavurai
Isireliara oidacami acaliodamiava argarDiuusiga
dai mosaca amadugava Diuusi. 30 Oigaadafi
acaliodami gaDiuusi vaasi gaibadacada, dai vaasi
gatagitoidacada, dai vaasi gaguvucadacada”.
Gooval aragai ismaacada vaamioma gaaagai
isivuaadagi. 31 Dai gotordada baitoma pocaidaga
aapa. “Oigaadafii gaaadufii poduucai pasduucai
gnoigadai aapi aagi”. Goovai vagoocai agai dai
vaamioma gaaagai isaagiadagi —astatadai aASuusi.

32 Taida amamaatatuldiadami  saalicami
itatadai:

—Gia caaga aagal aapi mamaatatuldiadami.
Vaavuava ismaacada aagai aapi, sal mosaca
amaduga Diuusi sai maitiipu amai mosaca
amoco. 33Dai sai graagai tasoigaadagi Diuusi vaasi
garibadacada, dai vaasi gartagitoidacada, dai vaasi
garguvucadacada, dai tasai oigadaifia garaadufii
poduucai tasduucai garoigadai aatama aagi. Vaasi
gomaasi vaamioma namaga isavustaqui dai aa

naana maasi ismaacada coodaifia oodami dai
mamaidifia Diuusi vaatara siaa duutudaitai Diuusi
—astatadai amamaatatuldiadami saalicami.

34 Dai aidasi caa aSuusi iscaaga aa noragi
amamaatatuldiadami saalicami itatadai:

—Baitoma maata caacan caiti aapi isducatai
gataaanai Diuusi —astatadai ASuusi.

Tai tomali amaadutai camaitapaali istacacagi
vaamioma.

35 ASuusi mamaatatulditadai aoodami agaa quiu-
upaigadara ajudidiu, daida itatadai:

—¢Tuisida pocaiti mamaatatuldiadami
saalicami, saida aCristo arDavi cajiudada? 36 Vai
agaivaa Davi aagaiisducatai aagidi Diuusi Ibaada
daida icaiti: “ACristo ArgifiDiuusiga”, ascaiti.

Diuusi potatadai aCristo:

“Gamaaquimu aana amo Saalicami ismaacada
vaamioma namaga.

Dai ugititudamu aana vaasi ismaacada gavuidara
vaatacagi”, astatadai Diuusi.

Ascaiti Davicaru aagaitai aCristo.

37 ¢Ducatai  istutuidi  aCristo  siarDavi
cajiudadacagi vai aagi ADavi gifiDiuusiga aagadagi?
—astatadai aSuusi.

Daida aoodami saalicada muiducatadai dai
baiganaliaragacada caacatadal istumaasi aagai

ASuusi.

38 Daida itatadai aSuusi aoodami aidasi ma-
maatatulditadai: o .
—Maitavar apan duucai ivuaada aapima

gomamaatatuldiadami saalicamicada, ismaacada
oojoidi iscacaagaducami ganaadadagi yuucusi,
dai oojoidi mascucuanadagi ganvapanamu
dai viaatuldiadagi cacayana. 39 Dai goovai
gaagaifia cacaagaducadioma daraicarui ajudidiu
quiquiuupaigadara, dai siaaco gacuaada
goovai cacaagaducadioma daraicarui oojoidi
isdadaradagi. 40 Dai aasidifia goovai vipiuudu
baabaquidavio dai tavapi gamamaadaifia sai
maimaatacana oodami issoimaasi ivueeyi agai.
Goovai tuduida agai dai vaamioma soimaa
taatatuldamu Diuusi —astatadai Suusi aoodami.

41 Amo imidagai agaa quiuupaigadara ajudidiu
daacatadai aSuusi vuidara acajojofii siaaco
gatuaadana tumifisi Diuusi aa duifidada vaatara.
Daacatai naidi agai vaida aganviipidacada
muumuji tueeyi tumifisi ami cajojofiiara. 42 Tai
ami aayi aapa amo viuudu soitigami dai amo
cajofiiara tuaa goo sintavo. 43 Tai amaasi aASuusi
val gamamaatardamiga daida itatadai:

—Saalicada  anganaagidi sai  idi viuudu
soitigami siooma mui motuaa tumifisi sivaascatai

gogaa ismaacada muumuji motueeyi tumifisi.
44 Vaascatai goovai motueeyi ismaacada
cababaivitocai, damos goooqui soitigamicatai

motuaa_ vaasl ismaacada viaacatadai istucada
oidacagi —astatadai ASuusi.

13

1 Dai aidasi wvuusai aSuusi agaa quiu-
upaigadaaifidara  ajudidiu = tai = amaadutai
amamaatardamigada itatadai:

—Mamaatatuldiadami, dafii vaa sigiamaasi goo-
joodai ismaacada acada duiiisi gogaa quiuupai dai
gogagara baabaqui —astatadai.

2Damos aSuusi itatadai:

—Canaidi aapima idi gagara baabaqui tami.
Maiviimu tomali amo odai daama amai. Vaasisiaa
gaduufiimu goovai —astatadai ASuusi.

3 Amaasi iji agai Oliivosi giidiamu, agai
arvuidara agaa quivupaigada ajudidiu. Dai aidasi
ami daiva aSuusi, taida aAPiiduru, anmadu aJacovo,
aamadu aVwuaana, aamadu aAandarasi, acovai
itatadai agai aSuusi:

4—Aatama ipalidi pasgaraagidagi aapi siaascada
apadufiia agal gomaasi. ¢Ducatai maatacamu
aatama isvaasi gomaasi casi apadufiia agadagi?
—astatadai.

5 Taida aASuusi aa noragi daida itatadai:

—Gannuucadacavurai, vai tomali amaadutai
maitanvupuiirumadaifia. ¢ Muidutai dadia agai
daidi caitidamu: “Aana anaraCristo”, dai muidu-
tai vupuiirumadamu agai.

7 Damos masiaascada cajiomacagi aapima
cocodi muiyapara maitavar duduaadicuda. Vaasi
gomaasi gaaagai isapadufiiagi. Damos gomaasi
maiquiaa arcuugada. ® Amo oodami cocoda agai
aa oodami, dai Ao davaariara oidacami cocoda
agai amai davaariara oidacami. Dai muiyapara
gigivucudamu davaarai. Dai oidacamu biuugigai,
daisiaa caitadamu cocoadami. Vaasi gomaasicada
utudama gaaagacali soimaasi taatamu oidigi
daama oidacami.

9 Damos aapima  gaaagai  masajaagi
gannuucadacagi; gantaagida magai
baitaguucacami, dai gangagagatudadamu aapima
quiquiuupiara. Dai viaacamu aapima isvan
guguucadagi dudunucami vuidara dai rarai
vuidara gifivaavoitudaitai aapima. Poduucai
istuidimu aapima isgifiagadagi agai vuitapi.
10 Damos maiquiaa aacai cuugatara tasara
gnraagal isaagidagi vaasi oidigi daama oidacami
isducatai Diuusi caagacara vuvaidi oodami.
11 Dai masiaascada vaama gantuutusagi aapima
dudunucamiara, maitavar vuaama analiada
maimaatacatai istaiyagi, tomali maitaaagai
mastatagitodagi.  Diuusi gansoicadamu varai
aagada mastumaasi  tagitocagi  aidapaca.
Aapima maifiiooquia agai mosaagi Diuusi Ibaada
ganfiiooquitudamu. 12 Dai oodami gatatagiada
agal aagli gansusuculi dai gansisiaagi masai
coodaifia. Dai daadada gatatagiada agai aagl
ganmaamara. Dai maamarada vul vaatacamu
gandaada dai asta gataaanadamu coodaragai.
13 Dai vaasi oidigi daama oidacami gancaadada
agai gifivaavoitudaitai aapima. Damos sioora moaa

caaga gifivaavoitudadagi siaasiucamioidacagi oidigi
daama agai caagacara vuvaquimu.

14 ADiuusi fiooquituldiadamigada Daniel ooja sai
divia agai amoco ismaacada saalicada soimaasi
idufiia agai Amo istumaasi amapacara siaaco
maiviaa agal oigaragai isvapacadagi (sioora
naidagi idi oojai gaaagal ismaata caacagi).
Siaascada naijada oodami ispomaasi apavuimi,
amaasi agal ismaacada tami Judeeara daraajagi
gaaagaiisvoopiagigigiidamu. 15 Dai amaasi sioora
vaaqui daama daacagi aida tasara aliasi gaaagai
isotoma voopiagi maivuvaidacai gavustuidaga
tuucavidara. 16 Dai sioora dajiana ajioopadagi,
maitraagal isapamu iimiagi ganquiiyamu dai
vuiyagi ganyuucusi. 17 Siaa soimaa taatamu
aooqui ismaacada noonoacagi siapa viaacagi
aali sisiadami aida tasara. 18 Aliasi gaaagai
isdaanadagi Diuusi vai maitartoomococana
masiaascada voopiagi. 19 Alia soimaa taata agai
oodami cascada. Vaamioma soimaasi gataatamu
amaasi sitomali amo imidagai aidasi abiaadara
idui Diuusi oidigi, dai gooquiara tomali amo
imidagai maipomaasi gataatama. 20 Isbai tavapi
apaduiliagi gomaasi aida gia vaasi coiyantada
oodami damos Diuusi maidagitomu istavapi
apaduili gomaasi agal alia oigadai ismaacada
acovai vuvaitu cascada.

21 Amaasi isamaadutai povantatadagi: “Dafii
tami daja aCristo”, masiapa povantataadagi:
“Dafii maca daja”, maitavar vaavoitudada.
22 Dadiav agai yaatavogami dai pocaitiada
agai saida araCristo dai pocaitiada agai saida
arDiuusi fifiiooquituldiadamigada, daida ivuaada



MARCUSI 13:23 Ixvi MARCUSI 13:32

agal naana maasi gagarducami dai poduucai
vupuiirumadada agai asta agai ismaacada Diuusi
Aagi acovai vuvaitu isistuidiagi. 23 Damos aapima
avar baiganduca cascada aaquiasdara abiaadara
ganaagidi aana gomaasi.

24 Dai amaasi siaascada cadaivuiiiagi gosoimaa
taataragai, tasai tucapi vilya agai dai masaadai
gaiifia agai. 25 Dai sisiaavugai suuligia agai
tavaagiafidara, dai vaasi istumaasi oidaga
tavaagiara gigivucudamu. 26 Dai amaasi
gifitaagimu oodami aana ifisimaacada Viaa
Amo  saalicami, ifisimaacadara  imaadamu
icomai saagida guvucadagaicada, dai Diuusi
dadadaquigada aamadu. 27 Dai ootosamu
aana giiitataaafiicaru sai agai ampaidana vaasi

aoodami ismaacada Diuusi acovai vuvaitu vaasi
oidigiaifidara dai vaasi tavaagiaifidara.

28 Maatavurai aapima idi fiiooqui ifismaacada
ganaagidia ifiagai aana aagaitai ligosi: Siaascada
momiacagi mamaarada dai iipoidagi aagada
poduucai camaataca iscamiaadimi taaco.
29 Poduucai aapa masiaascada naijadagi iscasi
apavuidagi gomaasi ismaacada caaagidi aana
camaataca iscayoga ugidagai oidigi. 30 Ifismaacada
ganaagidi aana arvaavoi sai gomaasi apaduiiia
agai maiquiaa ugitacai oodami sivi oidacami.
31Tavaagi dai davaarai ugitimu, damos gififiiooqui
maiugitimu.

32Damos tomali amaadutai maimaata siaascada
tomali siuu duucu, tomali aDiuusi tataaafiicaruda

tavaagiara daraajatai maimaata, tomali aana Diu-

usi maradacatai. Mosaagi garooga Diuusi agai dai
maata.
33 Cascada gnaaagai masbaiganducagi, dai

gamamadadagi maitavamaata siaascada ajia agai
acaa duucu. 34 Gomaasi arapan ducami amo
caali sinascada imiagi sibacai maacasi. Maiquiaa
imacai vipiidifia agai gapipioofiiga anmadutai aa
duifidagai, dai qultaagma vipieeyi nuucadacami.
35 Dai aana aapa imia ifiagai dai maimaata siuu
duucu divia ifiagai cascada baigavar ganduca
maimaatacatai siuu duucu divia ifiagai aana
siamo imidagal urunuco, Siapa aran tucara,
siapa cuujuicai tacucu, siapa maasicai. 36 Todian
duucai divimu aana dai cascada gaaagai
masbaiganducagi. 37 Istumaasi ganaagidi aana
aapima arvaascatai vaatara. Baigavar ganduca
—astatadai ASuusi gamamaatardamiga.

14

1 Dai gooca tasai viaagacatadai gopascua
vaatara. Gopascua arasiaa duudagai
istuigaco ajudidiu tatagitoifia aidasi Diuusi
cangacara vuvaitu Ejiipituaifidara. Vaida
abaitaguucacamigada Apapaali aamadu
amamaatatuldiadami  saalicami  gaagaitadai
isducatai yaatagidacai bajiagi aASuusi dai muaagi.
2Damos icaititadai agai:

—Baiyoma asta siaascada daivufiiagi gosiaa du-
udagai vai poduucai maitarvui baacoagi aoodami
—ascaiti.

3 Vaida aSuusi Betaaniara daacatadai Simufii
quiidiara. ASimufii aaquioma viaacatadai

acoocodagai ismaacada duvaldi gatuucuga damos
cadueeyi agai. Dai aidasi mesa vuidara daacatadai
ASuusi, tai ami divia Aamo ooqui dai baacati Ao
tucayu alavastrocada dufiisicami suudacami asaiti
sigian uuvadami saalicada namaacami.  Dai
taapai atucayu dai aSuusi moodara tai aasaiti
sigian uuvaicada. 4 Tai aamoco ismaacada ami
daraajatadai alia baacoi dai aipaco ganaatagidimi
daida icaiti:

—¢Istuisida siaa doodai goovai goasaiti sigian
uuvadami? > Canga gagagaramudai goovai
vaamiomacada isvaica siento piisu dai acada
soifiamudai soitutuigami —ascaiti.

Dai saalicada baacoi aooqui vui.

6 Damos aSuusi itatadai:

—~Casiavar maiflioocada aapima gooqui vui.
Goovai ismaacada ifidufii goovai aAramo istumaasi
caagaducami. 7 Soitutuigami vaascara viaacamu
aapima gansaagida, daida istutuidi aapima
iscaaga iduifidagi masiaascada ipaliadagi. Damos
aana gia maisiuu vaascara gifinaijada agai aapima.
8 Idi ooqui gifidufii istumaasi istui. Tai goovai
gifituucuga sigian uuvadami otoma muquia
iflagai aana cascada. 9 Ismaacada ganaagidi aana
Arvaavoi sal tomasiaacoga siaaco gaaagadagi
Diuusi fiiooquida vaasi oidigi daama gaagada agai
AApA istumaasi idui idi ooqui varai poduucai
tatagitoda —astatadai aSuusi.

10 Tai amaasi AUudasi Iscaliote,
amoco  abaivustaama dan gooca  ma-
maatardamigada aSuusi, ii daida gaaataga agai
abaitaguucacamigada apapaali aamadu dai
baidufia agai fiiooqui dai taagida agai agai aSuusi.
11 Dai aidasida caa abaitaguucacami imaasi
alia baiganaali dai aagidi agai aUudasi sai aa
namaquida agai. Taida aUudasi gaaagacai gaa
isducatai gataagidagi ASuusi masai muaana.

12 Tai aayi atucamidara tasara asiaa duudagai
istuigaco tatagitoifia ajudidiu aidasi Diuusi
caagacara vuvaitu Ejiipituaifidara dai istuigaco

gacuaadana paana maicopodatudicami,
dai gamumueeyifia amo ali cafiiru dai
aa gadadaasdifia Diuusi. Taida ASuusi

mamaataramigada itatadai ASuusi:

—Vaacoga ipalidi aapi tasbaidufiiagi cuaadagai
idi siaa duudagai vaatara —astatadai.

13 Taida aASuusi ootoi gooca gamamaatardamiga
daida itatadai:

—Ilimivurai maaca gagara quiiquiana, dai
ami taagimu aapima amo caali vai vaigatica
agai amo aayi suudagi varai oida. 14 Dai siaaco
vaquiagi agal varai ami itaada aquiaacami:
“Amamaatatuldiadami icaiti saaco caaca atucavi
siaaco gaugia agai agal idi siaa duudagara
cuaadagai aamadu aatama avar taada”. 15 Siagai
gantaagidamu amo tuucavi gaducami gocua
daama vaquiara tacaviacoga, cabaiduiiisicami,
varai amibaiduufii acuaadagai—astatadai aASuusi.

16 Taida amamaatardamigada iji dai aayi
AZAZATA quiiquiara, dai vaasi taa isducatai aagidi

ASuusi. Dai baidui acuaadagai asiaa duudagai
VAALara.

17 Dai aidasi cadidia ami divia aSuusi aamadu
gamamaatardamiga. 18 Dai aidasi mesa vuidara

daraajatai gacueeyi agai, taida aASuusi itatadai:
—Saalicada anganaagidi sai amaadutal aapima
ismaacada gifiaamadu gacueeyi gifitaagida agai
dudunucami siagai gifimuaamu —astatadai aSuusi
gamamaatardamiga.
19Taida amamaatardamigada alia soiganaali, dai

vaascatai tacacaimi daida itatadaimi:
—¢AanAnsi aapa? —astal Amoco.

Tai amai potai aapa:

—¢Aanansio? —astal agamai.

20 Taida aASuusi aa noragi daida itatadai:

—Amaadutai  aapima  baivustaama  dan
goocaifidaraava. Goovai ismaacada gifisoifia
cueeyi agai vaa asocoliara. 21 Aana ifismaacada
viaa amo  saalicami ivueeyi istumaasi
aagidi Diuusi fiiooquidara damos siasoimaa
taatamu gocaali ismaacada gifitaagida agai
siooma  arcagaicamudai = gocaali  vaatara
ismaivuusaimudai tami oidigi daama —astatadai

ASuusi. . o .
22 Dai aidasi gacuaadatadai agai, taida aSuusi

bai apaana dai gamamagi dai saasasacai maa
gamamaatardamiga daida itatadai:

—Ugavurai idi paana. Idi argifituucuga
—astatadai.

23 Dai bai aapa amo viaacami uuvasi vara-
gada dai gamamadacai maa aapa tai vaascatai ii

avaasuaifidara. 24 Daida aSuusi itatadai:
—Idi argifiaara ismaacada aastia agai muucucai

aana sipoduucai gaoigaldamu soimaascamigada



MARCUSI 14:25 Ixxi MARCUSI 14:32

tomasioora sioora vaavoitudagi. Dai gomaasicada
canamaaca agal Diuusi fiooquida gooquirdada.
25 Saalicada anganaagidi, ansai camaiyaada ifiagai
uuvasi varagada asta ifisiaascada iiyagi utudui
maaca siaaco gataaanai Diuusi —astatadai aSuusi
gamamaatardamiga.

26 Dai canaacai amo naidagai iji Oliivosi giidi-
amu. 27 Taida aASuusi itatadai:

—Vaascatal aapima aagi gifiviaa agai sivi tucara.
Pocaiti Diuusi fiiooquidara: “Gamuaatudamu pas-
tuuru sicafiiirugada aipaco iimimu”. 28 Damos
siaascada apamu duaaca aana apaga aimu aana
Galileeana isaapima —astatadai aSuusi.

29 Tai amaasi aPiiduru itatadai:

—Tomasi vaascatal gadagito aanaan gia
maitadagitoagi —astatadai.

30 Damos aSuusi itatadai:

—Sanlicada angaaagidi sai sivi tucara maiquiaa
goocuaja cuujuicai tacucu aapi vaicojo maimaasi
aag agai pasgifimaata —astatadai ASuusi.

31 Damos aPiiduru vaamioma guvucamicada
nioo daida icaiti:

—Tomafisi aapi gaamadu muu maitanastuagi
ifisigamnaata —astatadai.

Tai vaascatai potai aapa.

32 Dai amaasi aayi agai amapacara siaaco
Getasemani taagidu, taida aSuusi itatadai
gamamaatardamiga:

—Tami avar daraiva naida aana maaca gama-
maadagi —astatadai.

33 Dai vaidacai aPiiduru, aamadu aJacovo,
aamadu aVwuaana, dal duaadicudan tadatuimi
dai soigaalidi. 34 Daida itatadai agai
gamamaatardamiga:

—Saalicada soigaalidi gifiibadaga muquiadan
tada. Tanasi avar vii aapima, damos maitavar
coocosi —astatadai.

35 Dai baitaquioma ii, dai cupuliaco voi
davasrapi daanai Diuusi sai isbaigacamudai
iducai maisoimaa taatamudai agai istumaasi
casi apadufiia agaitadai aida. 36 Daida aduucai
gamamadai aSuusi:

—Giflooga, aapi vaasiaacatai istutuidi isidufiiagi
maitidagito issoimaa taata aana damos vai
maitapaduna iducatai aana ipaliadagi mosaca
isducatai aapi ipalidi —astatadai ASuusi gaooga.

37 Dai amaasi ii agai siaaco daraajatadai
amamaatardamigada vai coocosacatadai, daida
itatadai agai aPiiduru:

—Simufii,  ¢coosopasi? ¢Maitapasistuil
isnaaadagi tomas amo ora? 38 Maitavar
coocosi dai gamamadadavurai vai maisoimaasi
ganduifituldana aDiaavora. Aapima idufiia alidi
istumaasi Diuusi ipalidi dai vaascara maitistui
isnnaadagi dai maidaanai aapima Diuusi sai
gansoifiana —astatadai aSuusi.

39 Dai imacai gamamagi aASuusi apamu agai vaa
fliooquicada. 40 Dai apamu ii siaaco daraajatadai
amamaatardamigada vai apamu coocosacatadai,
alia coocosimucatadai agai mossusuligai vupuida.
Dai maimaatacatadai agaiisducatai aa noragidagi
ASuusi. 41 Dai apamu gamamada agai aSuusi daida
itatadai gamamaatardamiga:

—Siviavar gia coocosi daida ganiibasta. Casia
caagadu, casiataayi masiuu duucu gifitaagida agai
aana ismaacada viaa amo saalicami gifitaagida
magai soimaasi ivuaadami. 42 Vaapaigivurai,
timada. Casia bodara imai ismaacada gifitaagida
agai —astatadai aSuusi.

43 Dai quiaa fioocaitadai aSuusi tai ami
divia aUudasi.  Agai aramoco abaivustaama
dan gooca mamaatardamigada ASuusi

vai oiditadai mui oodami dai _vuucati
mamastai dai uusi. Agai arojootosadacatadai

Apapaali baitaguucacamigada aamadu
amamaatatuldiadami saalicami, Ajudidiu
sonarguucacamigada aamadu. 44 Daida

aUudasi ismaacada gataagida agaitadai aSuusi
caaagiditadai agai noodami:

—Ismaacada usupiga aana agiava agai varai bai
dai caaga vulicami bacai —astatadai.

45 Dai mosaayi siaaco daacatadai aSuusi daida
itatadai:

—Mamaatatuldiadami, = mamaatatuldiadami
—astatadai.

Dai usupi. 46 Matai otoma bai dai vulicami

baacai. o _
47 Damos amaadutai ismaacada ami
daraajatadai vusaitu gacusiru dai iquita amo

naacada abaitacaaacamigada papaali piooiiigada.

48 Taida aSuusi itatadai aoodami: . o
—¢Tuimasi dada aapima dai vuucati uusi dai

mamaastai? ¢Dai tuimasi gifibaquia agai, ducami
siaana aramo aasivogamicagi? 49 Vaas tasai
gansaagida daacana aana agaa quiuupagadara
Ajudidiu dai ganmamaatatuldifia Diuusi fiiooquida,

matai tomali amo imidagai maitimbai. Damos
poduucai idui aapima vaida apaduuna isducatai
00jisi Diuusi fiooquidara —astatadai aSuusi.

50Tai vaascatai amamaatardamigada voopoi dai
Aagiviaa aSuusi.

51 Damos amo gaali apiaoiditadai aSuusi dai
maitaaadacatadai yuucusi mosamo icuusi taigigi
matai bai agai aicusdaaifidara. 52 Tai agai anaasi
viaa gaicuusi dai mosmaa.

53 Matai baidacai aSuusi abaitacaaacamigada
Apapaali, taida ganampagi vaasi apapaali
tataaanadamigada anmadu asonarguucacamigada
Ajudidiu anmadu amamaatatuldiadami saalicami.
>4 Vaida aPiiduru mosmaacasdara oiditadai agaa
baitacaaacamigada papaali tuisiquigadara ucami.
Anaasi tuisicana vii agai aamadu sandaaru
gaucada tai.

55 Vaida atataaanadamigada papaali aamadu
vaaS asonarguucacamigada ajudidiu aamadu
dudunucami gatacacaitadai astuma soimaasi
idui aSuusi daida gataaafiia agai muaragai.
Damos maitaa agal istumaasi soimaascami vui
aASuusi. 56 Vai muidutai mosyaatagai aSuusi,
dai maiamadugan duucai aagai. 57 Vai aa
mosyaatagai daidi caiti:

58 —Aatama caa vaidi icaiti goovai: “Aanaan
daitudagi gogaa quiuupagada ajudidiu ismaacada
idui oodami dai vaica tasaicada apamu idufiimu
aana amai quiuupai dai agai maitaroodami
dufiidaca agai”, pocaiti goovai —ascaiti noodami.

59 Damos vaascara maiamaduga maasi fiioocai

aoodami. . _ _ .
60 Tai amaasi agaa baitacaaacamigada apapaali

caquiva vaascatai saagida daida itatadai agai

ASuusi: o . .
—¢Tumaasi goovai ismaacada aagai goovai

gavui? ¢Maitapas gaaa noragida agai? —astatadai.
61 Damos aSuusi maifiioocacai vii, dai apia-
maitadaga. Taida abaitacaaacamigada papaali
Apamu tacacai daida itatadai:
—¢Aapipasi araCristo Diuusi marada? Diuusi gia

siaa duutadai aatama —astatadai.
62 Taida aASuusi itatadai: _ _
—Ajan  Diuusi maradaana. Dai aapima

gifitaagimu aana siaascada Diuusi ismaacada
saalicada viaa guvucadagai gifimaaquiagi Amo
sanlicami dai giiitaagimu aapima siaascada
tavaagiaifidara imada aana iicomai saagida

—astatadai aSuusi. _ _ _
63 Taida abaitacraacamigada papaali saasarai

gayuucusi baamucai caacatai istumaasi aagai

aSuusi daida itai: N _
—¢Tuisida  gaagaifia  aatama  vaamioma

naijadami? 64 Aapima cacaa isducatai caiti goovai
sai apan tuiga Diuusi. ¢Matumaasi tatagitoi?

—astatadai. o
Vai vaascatai aagidi sai gataaanana muaaraga.

65 Vai aamoco sisividimi, dai iifiapai vuivasada
dai gavai daida itatadai:

—Maatafii toora gagaga —astatadai.

Vaida asandaaru vuivasana gavai.

66 Vaida aPiiduru maigotana tuisicana
daacatadai, tai ami divia amo cushirugada

abaitacaaacamigada papaali. 67 Dai naiditai
istaicovai daja aPiiduru caaga gatagito nanaidi

daida itatadai: . L _
—Aapiapa aapa asmadu aimaraifia ASuusi Nasa-

reetara oidacada —astatadai. _
68 Damos aPiiduru asto daida itatadai:
—Maitan maata aana agai, tomali maimaata

aana pastumaasi agai aapi —astatadai.

Dai ii aPiiduru abiaadara dai quitaagifia
caquiva. Tai cuujui amo tacu caliada. 69 Taida
ACusfiiru apapa vui nanaaava aPiiduru daida
itatadai agai ismaacada ami daraajatadai:

—Gooviavar adufida gomaisapicada —astatadai.

70 Damos aPiiduru asto. Tai bolaascada agai
ismaacada ami daraajatadai apamu itatadai agai

APiiduru: . . _
—Saalicada paradufida aapi goSuusi. Galileeara

oidacami aapi aapa di, dai apa maasi fiioocai aapi
goSuusi aadufida —astatadai.

71Vaida aPiiduru galnaasi fiiooquimi daida icaiti:

—Maata Diuusi nai aana maimaata gocaali is-
maacada agai aapima —astatadai.

72 Tai apapa cuujui tacu caliada, taida aPiiduru
tagito istatadali aSuusi sai maiquiaa cuujuicai
tacucu goocuaja agai vaicojo itaiya agaitadai sai
maimaata aSuusi. Dai tagito agai gomaasi dai
sosua.

1 Dai mosmaasicai ganampagi
atataaanadamigada apapaali, aamadu
asonarguucacamigada Ajudidiu aamadu

amamaatatuldiadami saalicami, aamadu

vaascatai tataaanadami. Dai vulicamibacai aSuusi
dai taagi aPilaato. 2 Taida aPilaato tacacai daida

itatadai:
—¢Aapipasi arraigada ajudidiu? —astatadai.
Taida aSuusi itatadai:
—Aja, poduuquiava pasducatai agai—astatadai.
3Vaida atataaanadamigada apapaalinaana maa-
sicada gapiara vuupaimi. 4 Vaida aPilaato apamu

itatadai ASuusi: _ _ _
—¢Maitapas gaaa noragida agai tomali amo

hiooqui?  Dafii vaa naana maasicada gapiara
gavuupai goovai —astatadai.

5 Damos aSuusi maiaa noragi tomali amo
Riooqui. Cascada aPilaato maitatagaitadai
istumaasi tagitoagi.

6 Vaida aPilaato dadagitoifia Amo maisapicami
aida siaa duudagara aagi poduucai gaviidacatadai
agal isdadagitoldiadagi noodami aagi ismaacada
ipaliadagi agai. 7 Vai ami maisacariara cuupi-
catadai amo caali Baraavasi taagiducami aamadu

aa ismaacada coitadai_oodami amo cocodiara.
8Taiamidada aoodamidaiaagidimiPilaato saida

iduuna poduucai isduucai ivuaadana agai vaasi
uumigi. 9 Taida aPilaato aa noragi daida itatadai:
—cIpalidimasi isgandagitolda aana ganraiga?
—astatadal. o _
10 Apilaato maatacatadai isatataaanadamigada

apapaali wvui baacoicatadai aSuusi. Agai
caadaitadai. aSuusi oidatucuitai mui oodami
dai cascada gataagi aSuusi. 11 Damos

atataaanadamigada apapaali avanaqui aoodami
sai baiyoma gataanana aBaraavdsi. 12 Taida
aPilaato tacacai daidi tatadai:

—¢Dai tumaasi ipalidi aapima isidufiia aana
goocadaismaacada ajudidiu raigada aagai aapima?
—astatadai aPilaato.

13 Tai agai ijifia daida itatadai:

—Siisafi curusiaba —astatadai.

14 Taida aPilaato itatadai:

—¢Tumaasi  soimaasi  iducami  goovaio?
—astatadai.

Tai agai Apamu ijifia daida itatadai:

—Siisafii curusiaba —astatadai.

15Vaida aPilaato maitipaliditadai isvui baacoagi
aoodami cascada dagitoli Baraavasi, dai gatajai
masai gaicarsana aSuusi dai gooquiara gatajai cu-
rusiaba siisaragai.

16 Taida asandaaru vaidacai aSuusi tuisicamu
dai ami ampagi vaasi asandaaru. 17 Dai aadi yu-

ucusimoraduacami daida idufii amo cooronai uu-
paraicada dai caasi sai Apa maascana amo rai dai

poduucai parunai. 18 Dai vaascatai iiflacai daida
icaiti:

—Tan caaca araigada ajudidiu —ascaiti.

19 Dai amo ali uusicada moodara gavai. Dai sisi-
vidi, dai gantootonacada guguucai dai siaa duutu-
dadan vueeyi. 20 Vaasi poduucai parunai agai dai
gooquiara uupasi ayuucusi moraduacada dai aagi
yuucusida aadi. Dai gooquiara vusaitu abiaadara
dai curusiaba siisa agai.

21 Vai amo caali Sirefiiara oidacami Simufii
taagiducami agai aroogada Lejandro aamadu

Rufo. Dai oidigaifidara imaitadai agai dai
amul daivusali matai goguama cusuvi acurusi
ismaacada cusuvaticatadai aSuusi.

22 Matai baacai aASuusi amapacara siaaco Golgota
aagaifia saida itaiya alidi oodami mooda. 23 Dai
oida agaitadai agai uuvasi varagada aacocami
vaanacami miira taida aSuusi maitipali isiiyagi.
24 Matai curusiaba siisa. Vaida asandaaru
naanaitudai volao dai naida agai sooriatai vuiya
agai aSuusi yuucusida dai astumaasi ajia agai
aamadutai.

25  Quiaa arquiaamococatadai aidamasi
curusiaba siisa aSuusi. 26 Daida aoo0jai
masmaacada ooja curusiaba dai agai mastuisida
gatajai muaaragai, icaiti aapa: “Raigada judidiu”.
27 Dai abaana aSuusi ticurusiaba siisisa gooca
aaSivogami aapa amoco saalisa padara amai
curusiaba dai agamai oogisa padara amai
curusiaba. 28 Poduucai apadui saida apaduuna
ismaacada aagai o00jiara ismaacada icaiti:
“Oodami soimaasi ivuaadami duucai naidi
ACristo”.

29 Dai ismaacada amui dagavuscai galnaasi
Hiooqui suuligidi aSuusi dai gidai ganmoomo
parunaitai aSuusi daida itatadai:

—Epa aapi pasmaacada pocaiti pasaida istutuidi
isdaitudagi agaa quiuupagada ajudidiu dai vaica
tasaicada ivueeyi apamu, 30 caagacara igavuusaida
aapi aagi dai tavafii curusiaifidara —astatadai.

31 Poduucai aapa parunai atataaanadamigada
papaali anmadu amamaatatuldiadami saalicami
dai aipaco ganaagidi daida icaiti:

—Caagacara vuvaitu goovai aa dai goovai
AAgl gia maitistutuidi iscaagacara gavuusaidagi.
32Isnaijada aatama goCristo raigada ajudidiu issivi

tavafiiagi curusiaifidara, aida gia vaavoitudan tada

aatama —ascaiti. o _
Dai asta acacaali ismaacada saigiacatadai

soimaasi fiooqui suuligidi ASuusi.

33Daidan duucu vaasi oidigi tucapi vii coigasaco
tasai uucami. 34 Dai aida uruno tadaco gagara iifia
ASuusi daidi caiti:

—Eloi, Eloi, ;Lama sabactani? —ascaiti.

Sai agai itaiya alidi: GifiDiuusiga, gifiDiuusiga, ¢ Tu-
ipasida gifidagito?

35 Dai aamoco ismaacada ami daraajatadai caa
ispocaiti agai daida icaiti:

—Daiii, vapaidi goovai ADiuusi
Niooquituldiadamigada Eliiasi —ascaiti.

36 Tai amaadutai maa dai bai amo visocli dai
vadaitu uuvasi varagada aacocamicada, dai Amo
uusi tavaducami cuugara dai avisocoli dai mi-

aadara dadasdi aSuusi sai visiusuna daida icaiti:
—Tadagito sabai diviana Eliiasi dai tavaifidana
—ascaiti.
37 Taida aSuusi gagara iifia daida muu. 38 Vaida
Agaa icuusi ismaacada agaa quiuupagadara
Ajudidiu sagiacatadai Apan aasi covoca aAmo sueeyi

dai arana saali sarai tacavidara abiaadara matana
ucami. 39 Daida acapitdn romanu ismaacada

vuidara caaacatadai aSuusi taagacai isducatai iifia
agai daiisducatai muu icaiti:

—Sanlicada qui arDiuusi maradacatadai gocaali
—ascaiti.

40 Aamoco ooqui macasdara naiditadai aapa.
Agai saagida daraajatadai Maria Madalifia, dai
Maria ismaacada ardaada Jacovo aamadu Osee.
Vai ali Jacovo aagaifia oodami Jacovo. Dai modaja

aapa Salomé. 41 Idi ooqui oidatucuifia aSuusi
dai soicaifia aidasi Galileeana aimaraifia agai.
Dai muiducatadai aa ooqui ismaacada oiditadai
ASuusi Jerusaleenara uucami.

42 Dai caurui dai aida baivuaadana ajudidiu
vaasiaacatai dai siaadico ibastaragaicatai

maitistuma vuaadana. 43 Tai ami divia Osee
Arimateeara oidacami, dai agai Aramo gaa

taaanadamicatadai aapa. Dai agai nanaracatadai
siaascada gataaanada agai Diuusi. Dai

maiduaadicuitaivaa siaaco daacatadaiPilaato dai
tal oigaragai dai tavaifida agai aSuusi tuucugada

dai yaasa agai. 44 Taida Pilaato maitaa isducatai
tagituagi maicaaga maatacatai ishai camuu agai.
Dai vai acapitdn dai tacaca agai sabai camuu.
45 Vaida acapitan aagidi sai camuu. Taida Pilaato
maa oigaragai aOsee isyaasagi aSuusi. 46 Taida

Osee savali amo icuusi namaacami dai tavafii
amuuquiada dai aicuusiara biisa. Dai amo aitaana

siaaco cadagarsicatadai ami taa. Dai taagifia dai
Amo gaa odai. 47 Vaida Maria Madalifia aamadu
Maria Osee daada naidi masiaaco taa ASuusi.

16

1 Dai cadaivunucai aibastaragai tasara, taida
Maria Madalifia aamadu Maria Jacovo daada
aamadu Salomé, agai savali sigian uuvadami dai
toida agai amuuquiada. 2 Dai tumifioco aaqui iji
agal siaaco yaasapicatadai aSuusi. Tasai vusaico
aayi agai. 3 Dai aipaco ganaagidimi agai daida
icaitimi:

—¢Sioora maigovai daasamu agaa odai sivaa-
paquimu aatama? —ascaitimi.

4 Dai nanaaavacai taa agaa odai vai cama-
ianaasi daacatadai. > Tai agai vaapa siaaco
yaasapicatadai aSuusi, dai ami taa amo Diuusi
taaafiicaruda. Agai Apa maasi Amo gaali vai saalisa
padara daacatadai, dai matana ugurui yuucusida
dai tootoaja. Taida aooqui alia duduaadimu.
6 Damos aDiuusi taaafiicaruda itatadai:

—Maitavar duduaadicuda. Aapima gaagai
ASuusi ismaacada Nasareetara oidacatadai,
agai masmaacada curusiaba siisa. Damos agai
caduaaca maitatiipu tami. Naidavurai movai
masiaaco taa. 7 Iimivurai dai aagida aPiiduru
aamadu agaa mamaatardamigada aSuusi saida
ASuusi apaga ajiagai Galileeara isaapima. Ami
taagimu aapima poduucai isduucai ganaagidi agai
—astatadai ADiuusi taaafiicaruda.

8 Taida aooqui voopoi abiaadara duduaadimu-
cai dai giigivuquimi. Dai maiaagidi agai tomali
amaadutai alia duduaadimucai.

9 Aidasi duaaca aSuusi aapaga gamaasitu agai
Maria Madalifia vuitapi ismaacadaaifidara vu-
vaitu agai cuvaracami Diaavora tataaafiicaruda.
10 Tai agai ii dai aagidi agai ismaacada aamadu
ajioopaifia ASuusi. Agai alia soiganaliditadai dai
suaanaitadai. 11 Dai aidasi caa agai isduaaca
ASuusi, dai isnaidi aooqui agai maivaavoitu.

12 Dai gooquiara aSuusi gamaasitu ama duucai
gooca gaoidatucudami vuitapi. Agai oidigamu

iimaitadai. 13 Tai agaiiji dai aagidi agaa, dai tomali
poduucai maivaavoitu agai.

14 Tai gooquiara gamaasitu aSuusi abaivustama
dan amoco mamaatardami vuitapi aidasi mesa
vuidara daraajatadai agai. Daida aASuusi bagaimi
gamamaatardamiga maivaavoidaracatai agai
maivaavoitudacal agai agaa ismaacada aagidi
isnaidi isduaaca. 15 Daida itatadai:

—Ilimivurai vaasi oidigi daama dai aagida
vaasi oidigi daama oidacami sai casi istutuidi
iscaagacara  vuvaquiagi. 16 Dai sioora
vaavoitudagi dai ganvapaconagi agai caagacara
vuvaquimu. Dai sioora maivaavoitudagi agai

Diaavora aamadu iimimu. 17 Dai naana maasi
istumaasi gagarducami ivuaadamu sioora

gifivaavoitudagi. Vuviadamu agai oodamiaifidara
Diaavora tataaafiicaruda gifiguvucadacada dai
amamaasi  fliooqui  fioocadamu  ismaacada
maimaatacana agai. 18 Dai gannoonovicada
vuudamu agai gagara coocoyi.  Dai isyaada
Agal muuquigami maigalvuaadamu. Dai
coococoidada daama  daraasadamu  agai
gannoonovi sida acoococoidada duduaadadamu
—astatadai ASuusi gamamaatardamiga.

19 Dai aidasi canaatocai fiooqui
gartaaanadamiga Suusi gamamaatardamiga,
taida Diuusivaidacaitavaagiamu dai maa amo gaa
saalicami. 20 Taida amamaatardamigada aipaco iji
dai aagidi oodami sai casi istutuidi iscaagacara
vuvaquiagi  vaavoitudacai  gartaaanadamiga
Suusi Cristo. Dai agai vaa Suusi Cristo soicaifia

aa duifidadara vai agai naana maasi gagarducami
ivuaadana dai poduucai maasiuldi sai ismaacada
aagaifia agai Arvaavoi.

Dai mosacaasi.

